
1.0.	GOGOL-DHIG
Guddiga Dib-u-Eegista iyo La-socodka Hirgalinta Dastuurka iyo Guddiga Madaxabannaan 
ee Dib-u-Eeegista iyo Hirgelinta Dastuurka waxay warbixintan u diyaariyeen Baarlamaanka 
Federaalka Soomaaliya iyo dhammaan hay’adaha dawladda ee heer federaal iyo heer Dawlad-
goboleed.

Ujeedada warbixintani waa in la sheego lana keydiyo dhammaan tallaabooyinkii la qaaday ee la 
xiriiray geedi-socodkii dib-u-eegista dastuurka iyo habkii lagu gaaray qabyo-qoraalka seddexaad 
muddadii u dhaxeesay 2017 ilaa 2020.

Warbixintani waxay diiradda saareysaa sooyaalkii Dastuur Samaynta Soomaaliya ayadoo 
tilmaamaysa dastuurkii 1960kii, dastuurkii 1979, dastuurkii 1990, Axdiyadii KMG ahaa ee 2000 
iyo 2004 iyo Dastuurkii KMG ah ee 2012. Si lamid ah warbixintani waxa ay faah-faahin dheeraad 
ah ka bixinaysaa dhacdooyiinkii iyo marxaladihii geedi-socodka Dib-u-eegista Dastuurka KMG 
ee kala ahaa marxaladdii 1aaad ee Baarlmaankii 9aad oo la qabtay hawlo kala duwan oo ay ugu 
muhiimsanaayeen sameynta sharciyadda iyo dhisidda hay’adaha ka shaqeenaya dib-u-eegista 
dastuurka, ka dibna haya’adahaasi diyaariyeen qabyo-qoraalkii ugu horeeyey ee dib-u-eegidda 
Dastuurka una gudbiyeen Baarlammaankii 9aad,  marxaladda 2aadna  waxa ay ahayd xilligii 
Baarlamaankii 10aad oo la qabtay hawlo badan oo ay ka mid yihiin diyaarinta Qorsho-hawleedkii 
Geedi-socodka Dib-u-eegista Dastuurka, qorshihii farsamo iyo qorshihii istiraatijiyadda latashiga 
iyo wacyigelinta. Warbixintani waxa ay tilmaamaysa wacyigelinadii dadweyne iyo latashiyadii 
dhammaan hay’adaha dawladda heer federaal iyo heer dawlad-goboleed iyo dhammaan 
qaybaha bulshada sida haweenka, dhalinyarada, culimada, odeyaasha, naafada, dalladaha 
bulshada rayidka, ayadoo la qabtey latashiyo dadweyne iyo dawladeed oo gaaraya 160 kulan. 

Sidoo kale, warbixintani waxay ay faah-faahin buuxda ka bixinaysaa marxaladaha diyaarinta 
qabyo- qoraallada wax-ka-baddelka Dastuurka KMG wajiga 2aad ayadoo ugu horreyn la 
diyaariyey qabyo-qoraalkii 1aad, waxaan la sameeyey la tashiyo si loo soo saaro Qabyo-qoraalkii 
2aad, kadibna waxaa la diyaariyey qabyo-qoraalkii 3aad oo ah wax-ka-baddelka dhammaan 
qodobada Dastuurka KMG ah marka laga reebo qodobada u baahan wada-xaajoodka 
siyaasadeed, kuwaas oo keliya lagu sameeyey dib-u-eegid farsamo ayadoo qodobada qaarna 
laga diyaariyey xulashooyin.  Warbixintan waxaa ku cad dhammaan caqabadihii hay’adihii 
dastuurka u xilsaarnaa ay la kulmeen muddo xileedka Baarlamaanka10aad, caqabadahaas 
oo ay ka mid yihiin khilaafaadkii u dhexeeyey Dawladda Federaalka Soomaaliya iyo dawlad-
goboleedyada oo ragaadiyey geedi-socodka dib-u-eegista Dastuurka.  Ugu dambayntii, waxa 
ay soo koobaysa talooyinka ay hay’adaha dastuurka u xilsaaran soo-jeedinayaan si loo helo 
dastuur dhammaystiran oo Soomaali leedahay.

2.0.	TAARIIKHDA DASTUUR SAMAYNTA SOOMAALI-
YA (1960-2012)
Qaybtan waxay soo koobaysa sooyaalka dastuur sameynta Soomaaliya laga soo bilaabo 1960 
ilaa 2012.

2.1.	DASTUURKII 1960-KII
Qaramada Midoobay ayaa go’aamisey 21 November 1949 in Soomaaliya la galiyo wisaayo 
(trusteeship) muddo 10 Sano ah. 27 Desember 1950, Qaramada Midoobay waxay u igmatay 
Dawladda Talyaaniga in ay ku maamusho Gobolladii Koon-fureed wisaayo ahaan (Trusteeship),  
maamulkaas oo loo yiqiin “Amministrazione Fiduciaria Italiana della Somala (AFIS), halka 
Gobolada waqooyi la go’aamiyey inay sii ahaato maxmiyada Ingriis (British Protectorate). 
Heshiis Wisaayadda ee Qaramada Midoobay wuxuu qeexayey mabaadi’ guud ee Dastuur oo 

tilmaamaysay xuquuqda dadka dhulka Soomaaliyeed iyo Waajiboodka.

Isla waqtigaas ayuu bilowday geeddi-socodka dastuur samaynta Soomaaliya, waxayna 
waddamadii kor-joogtaynayay maxmiyaddu ay bilaabeen howsha diyaarinta qabyo qoraal 
Dastuurka iyagoo u xilsaaray wakiilkii Hindiya ee Qaramada Midoobay. Degreeto Lr.140 ee soo 
baxdey September 6 1957, ayaa lagu magacaabay labo guddi oo kala ah guddi siyaasadeed 
(bale ma kulmin mana shaqeyn Guddigaas) iyo guddi farsamo oo soo diyaariyo Dastuurka 
Soomaaliya.

November 1958-dii ayuu Guddigii farsamadu soo bandhigay qabyo-qoraal Dastuur oo hordhac 
ah kana kooban 141 Qodob, ayna la socoto faallooyin gaaraya 316 bog.  Xeer Lr.6 ee 8dii 
Janaayo 1960 ayaa awood buuxda u siisay Golihii sharci dejinta (Assemblea Legislativa) in uu la 
wareego howsha Dastuur samaynta. Golihii sharci dejinta waxay markii ugu horreysay kulmeen 
17-kii Maarso 1960, waxayna magacaabeen guddi siyaasaddeed oo soo daraaseeyo qaby-
qoraalka Dastuurka 22dii Maajo 1960. Guddiga siyaasadda wuxuu hawshiisii billaabay 29 Maarso 
1960 wuxuuna dhammeeyey 9 kii Maajo 1960 asagoo yeeshay 42 fadhi  muddo 31 maalmood 
gudahood.  Baarlamaanka Soomaaliya ayaa ansixiyay 21dii Juun 1960 qabyo qoraalkii dastuurka 
oo ka koobnaa 104 qodob.  Ansixinta Dastuurka waxay ka  horreysay in ka yar labo toddobaad 
maalintii madax-bannaanida Soomaaliya ee 1dii Luulyo, 1960. Waxaa lagu meel-mariyay afti-
dadwayne 20kii Juun 1961, waxaana HAA ugu codeeyey (90%) codadkii la tiriyay ee ay dhiibteen 
dadka Soomaaliyeed, waxayna ku faahfaahsan tahay shaxda hoose:
Natiijadda Aftida Qaran 1961 loo qaaday 
Dastuurkii 1960kii

Tirada Codbixisay

Tirada Codbixisay 1,948,348

Inta oggolaatay Dastuurka 1,756,216
Inta diiday Dastuurka 183,000
Xaanshiyaha xummaaday 9,132

2.2.	Dastuurkii 1979
Awooddii dalka afgambi waxaa kula wareegay 21-dii Oktoobar 1969-kii saraakiil ka tirsan 
Ciidama Qalabka Sida (CQS) oo isku magacaabay Golaha Sare ee Kacaanka (GSK), waxayna 
CQS laaleen Dastuurkii iyo dhamaan awoodihii dawladda oo Dastuurku tilmaamey oo ay ka mid 
yihiin awoodihii Sharci-dejinta, garsoorka iyo fulinta. Waxaa bilowday 10 sano oo dalku dastuur 
la’aan ahaa laguna maamulayay digreetooyin ama amaro ciidan, waxaana loo diyaarinaayey 
in lagu dhaqo nidaamka hantiwadaagga. 21-kii Oktoobar 1969 waxaa la soo saaray warqaddii 
1-aad ee Kacaanka oo kala qeexeysay siyaasadda arrimaha gudaha iyo arrimaha dibadda.

Xeerka Madaxweyne ee Lambarkiisu yahay 90/91 ee 20kii Oktober 1977ayaa lagu magacaabay 
guddi soo diyaariya mashruuc Dastuur 1977-dii, guddigaas wuxuu soo diyaariyay qabyo-qoraal 
Dastuur oo ka kooban 114 qodob, waxaana lagu ogolaaday Sharci Lr.16 ee soo baxay 20kii 
May 1979. Arrimaha ugu  muhiimsan  ee Dastuurkan xeeriyey waxaa ka mid ah: a) Nidaam 
xisbiyeed ah hal xisbi – Xisbiga Hanti-wadaagga Kacaanka Soomaaliya (XHKS); (b) Nidaamka  
Madaxweynuhu   yahay Madaxa Dawladda  iyo  Madaxa  Laanta  Fulinta  oo  Golaha  Shacabku 
dooranayo.

Sidoo kale, waxaa lagu ogolaaday Xeerka Madaxweynaha ee Lr.23 ee soo baxay 16kii Juun 1979 
ee aftida Dastuurka Jamhuuriyadda Dimuqraadiga Soomaaliya. Waxaana afti loo qaaday 25tii 
Agust 1979, sida ku faahfaahsan shaxda hoose:

Natiijada Aftida Qaran Tirada Codadka U dhigma boqolkiiba %
Codadka yiri: "Oggol" 3,597,592 99.78%

Codadka yiri: "Maya" 7,898 0.22%

Waxaa lagu sameeyey wax ka beddel 1989 sida ku cad Sharci Lr. 14 ee 4tii Maarso 1989.

2.3.	Dastuurkii 1990
Disember 1989, ayadoo la qadarinayey daruufaha gaar ah ee xilligaa jiray iyo wax-kabedelka 
Dastuurka lagu guda jiray awgeed, waxaa la go’aamiyey in Golaha Shacabka uu xilka sii 
hayo si uu u soo diyaariyo dastuur cusub oo nidaamka Jumhuuriyadda loo celinayo nidaam-
dawladeedka rayadka ah ee  axsaabta badan,  laguna beddelo Dastuurkii 1979 oo ku dhisnaa 
xukunka hal xisbi iyo  mabda’ hantiwadaagga. Waxaa la dhisay Guddiga Diyaarinta Dastuurka oo 
Golaha Shacabka horkeenay qabyo qoraal dastuureed oo muddo dheer si tifaftiran uga dooday, 
doodahaas oo dadweynuhu si toos ah Radiyo Muqdisho loogu tebinayey. Golaha wuxuu 
Dastuurkaasi oo koobna 119 qodob u ansixiyey qodob-qodob ka dibna wuxuu cutubyadiisa oo 
iskuduuban u ansixiyey  14-kii  Oktoobar 1990 laguna soo saaray Faafinta Rasmiga ah Lr. 1R.10, 
ayadoo afti qaadista dadweynaha dib loo dhigay goortii duruufuhu saamaxaan. Haseyeeshee 
dastuurkani ma dhaqangelin ayadoo kacdoonka jabhadaha soo kordhayey awgeed iyo ayadoo 
bishii  Jannaayo  1991  nidaamkii  dawladeed  ee Jumhuuriyadda Demoqraaddiga Soomaaliya  
ku  dhisneyd  oo  burburay awgeed.

2.4.	Axdiyadii KMG 
2.4.1.	 Axdigii 2000
Ergadii shirkii Carta waxay ansixiyeen 26-dii Juun 2000 Axdiga KMG ee Dowladdii KMG ah ee 
(TNG). Axdigan wuxuu dhisay nidaam dowlad KMG, dimuquraadi ah isla markaana leh ismaamul 
goboleed, wuxuuna ka koobnaa 38 Qodob.

2.4.2.	 Axdigii KMG 2004
Dhammaadkii 2002 ayaa shir dib u heshiisiin ah ka bilowday dalka Kenya. Geeddi Socodkaas 
waxaa lagu gaaray ansixintii Axdiga Federaalka ah iyo Dawlad Federaalka KMG ah ee (TFG). 
Axdiga KMG ah wuxuu farayey sameynta Guddi 15 xubnood ah oo ay howshiisu noqoneyso in 
uu dastuur federaal ah ku qoro labo sano iyo bar. Axdiga Federaalka KMG wuxuu ka koobnaa 71 
Qodob, wuxuuna dhisay nidaam dowladeed oo federaal ah.

2.5.	Dastuurka KMG 2012
Geeddi-socodka Dastuur samaynta federaalka waxaa saldhig u ahaa Axdigii KMG ahaa iyo 
heshiiskii Jabuuti. Qodobka 68aad ee Axdiga KMG ah ee 2004 wuxuu dhigayay in dastuur 
federaal ah lagu dejiyo muddo laba sano iyo bar, ka bilaabato dhisidda Guddiga Madaxbannaan 
ee Dastuurka Federaalka, waxaana Guddiga la dhisay Juun 2006-dii. Guddiga waxa lagu dhisay 
Sharciga lambarkiisu yahay RS-OP/3951-06 oo uu Baarlamaanka Federaaliga ah ee KMG ah 
ku ansixiyay go’aanka summadiisu tahay TFP/1/193/06. Waxa go’aankaasi lagu magcaabay 15 
xubnood si waafaqsan Axdiga Federaalka ee KMG ah. Axdiga KMG federaalka iyo Sharciga 
lambarkiisu yahay TFP/1/193/06 waxay tilmaamayeen habka loo diyaarinaayo qabyo-qoraalka 
Dastuurka Jumhuuriyadda Federaalka Soomaaliya iyagoo qeexaya waajibaadka loo xilsaaray 
Guddiga iyo hay’adaha kale ee u xilsaaran ka qayb-qaadashada diyaarinta qabyo-qoraalka 
Dastuurka.

Iyadoo laga ambaqaadayo Heshiiskii Jabuuti ee 2009kii, tirada Guddiga waxaa lagu kordhiyay 15 
xubnood waxaana la gaarsiiyay 30 xubnood, xubnaha lagu kordhiyay waxay matalayeen garabka 
xukuumadda wadaagga ku soo kordhay.

Bishii Maarso 2010, Guddigu wuxuu gudagaley howshiisii farsamo oo ay ku jireen doorashada 
guddoonka, dejinta xeer hoosaadka guddiga, bilaabidda daraasadda dastuurka, hannaanka 
qabyo-qoraalka dastuurka, wacyigelinta, la-tashiga dadweynaha iyo daraasado ku saabsan 
waaya-aragnimada shisheeye ee Dastuur sameynta, gaar ahaan habraaca latashiyada, iyo 
arrimaha Dastuuriga ee gaarka ah.

30-kii Luuliyo 2010 Guddiga Madaxabannaan ee Dastuurka Federaalka waxa uu soo saaray 

Qabyo-qoraalka dastuurka ee la-tashiga dadweynaha oo ka koobnaa 179 qodob, wuxuu dhisayay 
nidaam dowladeed oo u qeybsan Dowladaha Hoose, Dowlad Goboleed iyo Dowlad Federaal ah. 
Sannadkii 2011-kii, guddi cusub oo khubaro ah ayaa la sameeyay si ay u caawiyaan, dastuurkana 
ula dhameystiraan guddiga madaxa bannaan ee dastuurka. Labadii guddi ee dastuurka waxa 
ay qabyo qoraal iswaafajinaya aragtiyada kala duwan, u soo bandhigeen bishii Abriil 2012-kii 
lixda saxiixayaal ee hannaanka Roadmap-ka iyo Wakiilka Gaarka ah ee Xoghayaha Guud ee 
Qaramada Midoobey. Kulan looga hadlayay Dastuurka ayay saxiixayaashii ku qabsadeen Addis 
Ababa, iyaga oo aanan ku casuumin xubnaha labada guddi ee dastuurka. Guddi Farsamo oo aan 
xubnihiisa la shaacin ayaa la sameeyay waxa uuna dib u eegid ku sameeyay Dastuurka, waxayna 
saxiixeyaashii ku dhawaaqeen in ay isku afgarteen arrimihii ay isku maan-dhaafsanaayeen ee 
Dastuurka. Guddiga farsamo oo ku shirayay muddo laba isbuuc ah Magaalada Nairobi ayaa 
mar labaad dib-u-eegis ku sameeyay qaar ka mid ah qodobada dastuurka ka hor inta aanan 
qoraalka ugu danbeeyay loo gudbinin saxiixayaasha. 23dii Juun 2012 inta aan heshiiska lagu kala 
saxiixan Kenya ayay Dowladdii KMG ahayd wareegto ku kala diray Guddigii Madaxabannaanaa 
ee Dastuurka iyo Guddigii Khubarada ahaa. Bishii Juun 2012, saxiixeyaashii ayaa Nairobi ku 
ansixiyay Dastuurka KMG iyo afar habraac oo uu ku jiro habraaca samaynta gole matalo qaranka 
isla markaana ansixiyo Dastuurka. Guddigii Farsamada ee Fududeynta ayaa u gudbiyay nuqul 
daabacan oo Dastuurka KMG ah Golahii Metelaadda Qaranka bishii Julaay 2012. Golaha oo ka 
koobnaa 825 ergo waxa la faray in ay u codeeyaan dastuurka iyaga oo aan waxba ka beddelin.  
1-dii Agoosto 2012, Golaha Metelaadda Qaran ayaa ansixiyay Dastuurka KMG ah.

3.0.	Geedi-socodka Dib-u-eegista Dastuurka KMG ah
Geedi-socodka dib-u-eegista Dastuurka KMG ah waxay soo martay laba xilli oo ku muddaysan 
labadii xilli oo kala ah xilligii 1aad ee Barlamaankii 9aad iyo Xilligii 2aad ee Barlamaanka 10aad. 
Qaybtan waxay faah-faahin dhamaystiran ka bixinaysaa dhacdooyinkii iyo hawlihii qabsoomay 
labada xilli-Baarlamaan.  Balse inta aan la guda gelin, warbixinta waxay halkan ku qeexaysaa 
awoodaha, shaqooyinka iyo masuuliyadda hay’adaha u xil-saaran Dib-u-eegista Dastuurka KMG 
ah.

3.1.	Hay’adaha u xil-saaran Dib-u-eegista Dastuurka
Dastuurka KMG ah wuxuu qeexayaa awoodaha hay’adaha dib u eegista dastuurka gaar ahaan 
Guddiga La-socodka ee BFS iyo Guddiga Madaxabannaan ee dib-u-eegista iyo hirgalinta 
dastuurka sida ku cad qodobka 133aad iyo 134aad ee Dastuurka KMG ah, ayadoo Xukuumadda 
Federaalka Soomaaliya ay u igmatey Wasaaradda Arrimaha Dastuurka fududeynta howlaha dib-
u-eegista dastuurka. Sidoo kale, hay’adaha dastuurka ee heer federaal waxay wadashaqeyn ka 
dhexaysey hay’adaha heer dawlad goboleed ee ku mideysan madasha guddiyada dastuurka iyo 
tan wasaaradaha.

3.1.1.	 Guddiga La Socodka ee BFS
Qodobka 133aad ee Dastuurka KMG ah wuxuu dhisay Guddiga La socodka ee BFS. Xubnaha 
Guddiga wuxuu ka kooban yihiin min shan xubnood oo labada aqal kala matalaya oo ay si toos 
ah u soo doorteen xubnaha labada aqal ee BFS. Waxaa intaas dheer in Dawlad-goboleed kasta 
min hal ergay ay ku soo darayso Guddiga.

Masuuliyadda iyo Waajibaadka Guddiga La socodka Dib-u-Eegista Dastuurka ee 
Baarlamaanka Federaalka Soomaaliya
Guddiga Dib-u-Eegista iyo La socodka Dastuurka ee Baarlamaanka Federaalka wuxuu u 
gudanayaa mas’uuliyadiisa iyo waajibaadkiisa si waafaqsan qodobbada 133aad iyo 134aad ee 
Dastuurka Federaalka KMG ah, kuwaas oo ay ka mid yihiin: 

1.	Wuxuu la soconayaa, tilmaamayaa, islamarkaana meelmarinayaa howlaha Guddiga 
Madaxabanaan ee Dib-u-Eegista iyo Hirgelinta Dastuurka si waafaqsan Dastuurka KMG 
ah iyo Sharciga lagu dhisay Guddiga Madaxabanaan ee Dib-u-Eegista iyo Hirgelinta 
Dastuurka.

2.	Wuxuu u gudbinayaa Guddiga Madaxabannan ee Dib-u-Eegista iyo Hirgelinta Dastuurka 
mashruuc sharci qabyo qoraal ah, tilmaanna ka siinayaa qaabka ay u kala hortabin 
leeyihiin, si loo xaqiijiyo is waafaqsanaanta iyo isku xirnaanta axkaamta Dastuurka 
qabyada ah.

3.	Waxay dhexdooda dib-u-eegis ku sameeynayaan xeerarka qabyada ah iyo warbixinta la 
socota oo uu soo gudbiyay Guddiga Madaxa Bannaan ee Dib u Eegista iyo Hirgelinta 
Dastuurka.

4.	Wuxuu ku wargalinayaa lana tashanayaa bulshada rayidka, culimada, haweenka, 
dhalinyarada, ururada siyaasadeed iyo dhammaan qaybaha kale ee dadweynaha 
waxyaabaha uu ka koobanyahay soo jeedinta iyo warbixinta uu soo gudbiyay Guddiga 
Madaxabanaan ee Dib-u-Eegista iyo Hirgelinta Dastuurka iyadoo lala kaashanayo 
Wasaaradda Arimaha Dastuurka.

5.	Wuxuu hubinayaa in dadweynaha la siiyo fursado ku filan oo ay kaga qeybqaataan 
doodaha intii suurta gal ah. 

6.	Wuxuu la tashanayaa guddiyada iyo xubnaha kale ee Baarlamaanka Federaalka.

7.	Wuxuu la tashanayaa Hay’adaha Sharci-dejinta ee dawladaha xubnaha ka ah Dowladda 
Federaalka.

8.	Wuxuu si madaxbanaan u qorsheenaya una maamulayaa miisaaniyadda Guddiga 
La socodka iyo dib-u-eegista Dastuurka, iyadoo la dhowrayo shuruucda Maamulka 
Maaliyadda ee Jamhuuriyadda Federaalka Soomaaliya.

9.	Wuxuu diyaarinayaa qorshaha hawleedka iyo hannaanka dib-u-eegista dastuurka iyo 
miisaaniyad lagama maarmaanka u ah ee lagu fulinayo howlaha geeddi-socodka dib-
u-eegista dastuurka iyadoo lala kaashanaayo Wasaaradda Arrimaha Dastuurka iyo 
Guddiga Madaxabanaan ee Dustuurka.

10.	 Guddiga Dib-u-Eegista iyo La socodka Dastuurka ee Baarlamaanka Federaalka 
wuxuu korjoogteynayaa, lana xisaabtamayaa hawlaha Wasaaradda Arimaha Dastuurka 
iyo Guddiga Madaxabanaan ee Dib-u-Eegista iyo Hirgalinta Dastuurka si waafaqsan 
Dastuurka KMG ah.

3.1.2. Guddiga Madaxabanaan ee Dib-u-Eegista iyo 
Hirgelinta Dastuurka (GMDHD)
Guddiga Madaxabannaan ee Dib-u-Eegista iyo Hirgelinta Dastuurka waxaa lagu dhisay Qodobka 
134 aad ee Dastuurka iyo sharciga lagu dhisay Guddiga ee soo baxay 3dii Luulyo 2013. Guddigu 
wuxuu ka kooban yahay 5 xubnood iyo min hal ergay oo ka imaanaya Dawlad-goboleedyada.

Masuuliyadda iyo Waajibaadka Guddiga Madaxabanaan ee Dib-u-Eegista iyo 
Hirgelinta Dastuurka (GMDHD)
Guddiga Madaxabannaan ee Dib-u-Eegista iyo Hirgelinta Dastuurka wuxuu u gudanayaa xilalkiisa 
iyo waajibaadkiisa si waafaqsan qodobbada 133aad iyo 134aad ee Dastuuurka Federaalka KMG 

ah iyo qodobka 12aad ee sharciga lagu dhisay Guddiga waxaana ka mid ah: 

1.	Howshiisa u guto hadba sida uu Guddiga Dib-u-Eegista iyo La socodka Dastuurka ee 
Baarlamaanka uu tilmaamo, Iyagoo diyaarinaya wax ka bedelka Dastuurka si waafaqasan 
jadwalka koowaad (C), ama la soo jeediyo mashruuc sharci qabyo ah sida ku cad jadwalka 
(D) ama hadba sidii kale ee loo baahdo.

2.	Diyaariyo warbixin ku salaysan cilmi baaris iyo xog ururin taasoo tilmaan ka bixineysa 
qodob, cutub ama mashruucsharci oo loo soo gudbiyay wax ka beddelkiisa.

3.	Dhameystiro baaris sharciyeed ama xaqiiqo ee lagama maarmaanka u ah gudashada 
howsha dib u eegista Dastuurka.

4.	U gudbiyo Guddiga Dib-u-Eegista iyo La socodka Dastuurka ee Baarlamaanka soo 
jeedinta wax ka beddelka qodobada Dastuurka oo dhammeystiran ama mid qabya ah 
oo ay la socoto warbixin.

5.	U gudbiyo Guddiga Dib-u-Eegista iyo La socodka Dastuurka ee Baarlamaanka warbixin 
saddex biloodle ah ama haddii laga soo codsado wixii ku soo kordhay dib u eegista iyo 
hirgelinta Dastuurka iyo caqabad kasta oo hortaagan si wax looga qabto.

6.	Si madaxbanaan u maamulo dakhliga loo qoondeeyay ee loogu talagalay howlaha 
Guddiga Madaxbanaan ee Dib-u-Eegista iyo Hirgelinta Dastuurka iyadoo la dhowrayo 
shuruucdda Maamulka Maaliyadda ee JFS.

7.	Helo shaqaale ku filan, iyadoo loo fiirinayo hadba inta Miisaaniyadda ay la eg tahay, si ay 
u gutaan xilkooda hab waafaqsan Dastuurka iyo Shuruucda Dalka.

8.	U guto hawl kasta oo u dirsado Guddiga Dib-u-Eegista iyo La socodka Dastuurka ee 
Barlamaanka.

3.1.3.	 Wasaaradda Arrimaha Dastuurka
Si waafaqsan Heshiiska is-afgarad ee Hay’adaha dib-u-eegista Dastuurka, Wasaaradda 
Arrimaha Dastuurka oo ka wakiil ah Xukuumadda Federaalka Soomaaliya Waajibaadkeeda iyo 
masuuliyadeedu waa:

1.	In ay fududeyso abuurista xaalado iyo jawi suuragelinaya hirgelinta meelmarka iyo 
hannaan hufan oo la xiriira geedi socodka dib-u-eegista iyo hirgelinta Dastuurka, taas 
oo ku imaaneysa:

a.	Fududeynta wadaxaajoodka siyaasadeed ee u dhaxeeya dawladda Federaalka 
Soomaaliya iyo dawladaha xubnaha ka ah Dawladda Federaalka ee ku saabsan 
arrimaha qoondaynta awoodaha ay kala leeyihiin dawladda federaalka iyo dawladaha 
xubnaha ka ah JFS, wadaagga khayraadka iyo dakhliga, maqaamka caasimadda, 
amniga, nidaamka garsoorka dalka IWM.

b.	Fududeynta, ka qaybqaadashada latashiyada iyo wacyigelinta dadweynaha ee ku 
saabsan hawsha dib u eegista iyo Hirgelinta Dastuurka lagala yeelanayo Dowladaha 
xubnaha ka ah Dowladda Federaalka, Maamuladda kale ee hoos yimaada Dowladda 
Federaalka, ururadda siyaasadda, bulshada rayidka, Haweenka, Dhallinyarada 
iyo guud ahaanba shacabka Soomaaliyeed si loo abuuro jawi daah furan,  loo 
wada dhanyahay oo la xiriira geeddi socodka Dib-u-Eegista Dastuurka iyadoo lala 
kaashanayo Guddiga Dib-u-Eegista iyo La socodka Dastuurka ee Baarlamaanka iyo 
Guddiga Madaxabanaan ee Dib- u- Eegista iyo Hirgelinta Dastuurka.

c.	Fududaynta iyo qorsheynta maalgelinta lagu fulinayo hawlaha geedi socodka dastuurka 
oo laga  soo uruurinayo dawladda Federaalka, Dowladaha xubnaha ka ah dowladda 
federaalka iyo deeq bixiyaasha Caalamiga ah iyadoo lala tashanayo Guddiga Dib-u-
Eegista iyo La socodka Dastuurka ee Baarlamaanka iyo Guddiga Madaxa Bannaan., 

d.	d)	 Waxay si madaxbanaan u qorsheenaysaa una maamulaysaa miisaaniyadda 

Wasaaradda Arrimaha Dastuurka, iyadoo la dhowrayo shuruucda Maamulka 
Maaliyadda ee Jamhuuriyadda Federaalka Soomaaliya.

e.	Ka qayb qaadashada abaabulka, uruurinta dhaqaale iyo diyaarinta farsamada looga 
baahan yahay si loo suurtogeliyo in howsha dib-u-eegista iyo Hirgelinta Dastuurku 
noqoto mid si dhammaystiran u qabsoonta, iyadoo lala kaashanayo Guddiga Dib-u-
Eegista iyo La socodka Dastuurka ee Baarlamaanka iyo Guddiga Madaxa Bannaan.

f.	 Xoojinta isku duwidda hay’adaha xiriirka la leh geedi socodka dib-u-eegidda 
Dastuurka iyo Isku dubaridka dhammaan hawlaha maamul ee fududeynaya habsami 
u gudashada hawlaha inta lagu guda jiro geedi socodka dib-u-Eegista iyo hirgelinta 
Dastuurka iyadoo lala kaashanayo labada Guddi ee Dib-u-Eegista Dastuurka.

g.	Kor u qaadidda iyo abuuridda jawi suuragelinaya wada shaqeyn iyo is garabsi dhex 
mara hay’adaha muhiiimka ah ee ku lug leh geedi socodka dib-u-eegista Dastuurka.

2.	Xaqiijinta aragtida mideysan ee mowqifka rasmiga ah ee hay’adaha Dowladda 
Federaalka ka qabto hawsha Dib- u-eegista iyo hirgelinta Dastuurka.

3.	Diyaarinta iyo dhaqangelinta sharci Afti Qaran taas oo saldhig u noqonaysa qabashada 
Afti Dadweyne oo lagu ansaxiyo Dastuurka. 

4.	Fududeynta xaladaha suurtagelinaya in la helo jawi siyaasadeed oo lagu diyaarinayo 
laguna qabto Afti Dadweyne oo Dastuurka loo qaado.

3.1.4.	 Madashada Guddiyada iyo Wasaaradaha 
Dastuurka
Si loo dardargeliyo hawlaha dib-
u-eegista Dastuurka, waxaa la 
as-aasay April 2018 Madasaha 
Guddiyada Dastuurka oo ka kooban 
Guddiga La Socodka, Guddiga 
Madaxabannaan iyo Guddiyada 
Dastuurada ee Puntland, Koonfur 
Galbeed, Hirshabelle, Jubbaland 
iyo Galmudug. Sidoo kale, waxaa 
la dhisey madasha Wasaaradaha 
Dastuurka ee heer federaal iyo heer 
dawlad goboleed.

Madasha Guddiyada iyo 
Wasaaradaha waxaa loo yagleelay 
in hay’adaha Dastuurka ee heer 
Federaal iyo heer Dawlad Goboleed 
ay yeeshaan xiriir iskaashi iyo wada 
shaqeyn, sidoo kale dardargeliyaan 
dhamaystirka iyo qabyo-tirka 
Dastuurka KMG ah.

3.2.	Wajigii 1aad ee Geeddi Socodka Dib-u-Eegista Das-
tuurka 
Barlamaankii 9aad ayaa waxaa uu dhisay 5-tii Janaayo 2013 Guddiga La Socodka Dib-u- eegidda 
Dastuurka ee BFS oo ka koobna:

1.	Xildh. Maryam Cariif Qaasim

2.	Xildh. Ibraahim Saalax Dayfallah

3.	Xildh. Maxamed Cabdi Yuusuf

4.	Xildh. Cabdullaahi Sheekh Ismaaciil

5.	Xildh. Biibi Khaliif Maxamed

6.	Xildh. Yacquub Cali Maxamed

7.	Xildh. Yaasiin Cabdi Sed

8.	Xildh. Fawziya X. Aadam Yuusuf

9.	Xildh. Bashiir Caddow Calasow

10.	 Xildh. Axmed Mayow Cabdulle

Sidoo kale, 3dii Luuliyo 2013 Barlamaankii FS wuxuu ansixiyey Sharci Lr.27 ee lagu dhisay 
Guddiga Madaxa Bannaan ee Dib-u-eegidda iyo Hirgelinta Dastuurka. Si waafqsan Dastuurka 
iyo Sharci Lr. 27 waxaa la dhisay bishii Juun 2014 Guddiga Madaxabannaan ee Dib-u-eegista iyo 
Hirgelinta Dastuurka oo ka koobnaa xubnood oo kala ah:

1.	Marwo Caasho Geelle Diiriye.

2.	Prof. Dr. Xasan Cumar Mahadalle.

3.	Avv. Maxamed Cabdalla Saalax.

4.	Avv. Xasan Xuseen Xaaji 

5.	Cusmaan Jaamac Cali (Kalluun)

Bishii Maarso 2015, Hay’adaha Dastuurka ee Wasaaradda Arrimaha Dastuurka, Guddiga La 
Socodka ee BFS iyo Guddiga Madaxabannaan ee Dib u eegista iyo Hirgelinta Dastuurk ayaa 
gaarey heshiis isfaham oo qeexaya qeybinta shaqada, waajibaadka iyo iskaashiga saddexda 
hay'adood.

Waxaa is casishay bishii Maajo 2015 Caasho Geelle Diiriye, guddoomiyihii Guddiga 
Madaxabannaan ee Dib u eegista iyo Hirgelinta Dastuurka, kow iyo toban bilood kaddib markii 
uu guddigu hawl bilaabay, sababta ugu weynna waxay ahayd guddiga oo laga curyaamiyey 
agabkii uu ku shaqayn lahaa (xafiis iyo qalab xafiiseed, shaqaale, gaadiid, iwm). Muddo ka dib 
waxaan booskii bannaanaaday loo magacaabay Dr Maxamed Daahir Afrax oo Baarlamaanku 
ansixiyeen 14 Nofenber 2015. Waxaa sidoo kale sannadkii 2017 la magacaabay Marwo Muumino 
Sh. Cumar Shaacir oo buuxisay booskii Xasan Xuseen Xaaji oo ka mid noqday Golihii wasiirada 
ee XFS bishii Maarso 2017.

Baarlamaankii 9aad ayaa Bishii Luulyo 2015 ansixiyay qaraar jiheynaya hannaanka dib u eegidda 
dastuurka. Sidoo kale, Baarlamaankii 9aad ayaa waxaa uu wax-ka-baddel ku sameeyey qodobo 
ka mid ah Dastuurka KMG ah oo kala ah Qod. 60aad, Qod. 67-aad, Qod. 136, iyo Qod. 138aad 
Dastuurka KMG.  

Xilligii 1aad ee Baarlamaankii 9aad waxay labada guddi dib u-eegis ku sameeyeen dhammaan 
15-ka Cutub ee Dastuurka. Dib-u-eegiddaas oo isugu jirtay wax ka beddel, ku kordhin, dhimid 
iyo toosin siiqada iyo luqadda qoraalka Dastuurka, waxaa sidoo kale la isku biiriyay cutubyada 
iskaga midka ah xagga axkaamka sida cutubyada 5aad iyo 12aad ee Dastuurka. Waxaa saldhig 
u ahaa dib-u-eegidda Dastuurka ee labada guddi daraasado ay ku sameeyeen Dastuurada 27 

dal oo ka mid dalalka dunida ee ku dhaqma nidaamka federaalka. Sidoo kale, guddiyadu waxay 
soo saareen warbixin wadata xulashooyin oo ku saabsan hannaanka dowladnimada, waxaana loo 
gudbiyey Baarlamaankii 9aad.  Xulushooyinkaas waxaa kamid ah:

Xulashada 1aad waxay soo bandhigaysaa Barlamaan Fedraal oo ka kooban hal Gole, Madaxweyne 
ah madaxa Dawladda iyo madaxa Xukuumadda ee uu Barlamaanka soo doorto, iyo Nidaam 
Maxakamadeed oo Mideysan.

Xulashada 2aad waxaa ay tilmaamaysaa Barlamaan Federal oo laba Gole leh oo noqanaya 
Golaha Shacabka iyo Golaha Odayada, Madaxweyne ah Madaxa Dawladda iyo Ra’iisul-wasaare 
uu Barlamaanka soo doorto ahna Madaxa Xukuumadda iyo Nidaam Garsoor oo isku-dhaf ah.

Xulshada 3aad waxay dhigaysaa Baarlamaan Federaal ah oo ka kooban labo gole oo kala 
ah golaha shacabka iyo golaha ergada dowlad goboleedyada, Madaxweyne ah Madaxa 
dowladda iyo madaxa xukuumadda oo ay shacabku si toos ah u soo dooranayaan iyo Nidaamka 
Maxkamadaha isbar-bar socda ama nidaamka garsoorka baahsan.

3.3.	Wajiga 2aad ee Geedi socdka Dastuurka KMG ah 
ee la Biloeday Baarlammaankii 10aad
3.3.1.	 Doorashadii Xubnaha Guddiga La-socodka
Waxaa la doortay 10 ilaa 19 Apriil 2017 xubnaha Guddiga La-socodka Dib- u- eegidda iyo 
Hiregelinta Dastuurka ee Baarlamaanka 10aad kuwaas oo ka kooban labada Gole ee Baarlamaanka 
Federaalka Soomaaliya.

Iyagoo ka amba qaadaya Qodobka 133(3) ee Dastuurka KMG ah iyo Qodobbada 58(2) & (3) 
iyo 81aad ee Xeer-hoosaadyada labada Aqal oo qeexaya doorashada Guddoonka Guddiyada, 
Xubnaha Guddigu kulankiisii saddexaad oo uu ku yeeshay xarunta Villa Hargeysa taariikhdu 
markey aheyd Agoosto 7, 2017 waxay ku doorteen Guddoonka Guddiga.

Waxaa doorashada guddoonka goobjoog ka ahaa Guddoomiyaha Golaha Shacabka BFS, 
Guddoomiyaha a Aqalka Sare BFS iyo Wasiir-Ku-xigeenka Wasaaradda Arrimaha Dastuurka. 

Magacyada Xubnaha labada aqal oo kala ah: 

Guddiga La socodka ee BFS ee Xilliga labaad wuxuu ka koobanyahay 16 oo kala ah:

Xubnaha Aqalka Sare

1.	  Sanatar Cabdi Xasan Cawaale

2.	 Sanatar Xuseen Sheekh Maxamuud

3.	Sanatar Cabdullaahi Shiikh Ismaaciil Fartaag

4.	Sanatar Iftin Xasan Baasto

5.	Sanator Cabdikarim Maxamed Xasan

Xubanaha Golaha Shacabka

6.	Xildhibaan Burhaan  Aadan Cumar

7.	Xildhibaan Cismaan Xaaji Cali 

8.	Xildhibaam Maxamed Cabdillahi Kaamil

9.	Xildhibaan Siciid Maxamed Xayd 

10.	 Xildhibaan Sayid Cali Cabdulkaadir 

Ergada Dawlad-goboleedyada:

11.	 Maxamed Cali Yuusuf (Gaagaab)

12.	 Abukaate Maxamuud Axmed Xasan

13.	 Mustaf Maxamed Maxamuud

14.	 Maxamed Maxamuud Goodir

15.	 Sacdiyo Cumar Sheegow

16.	 Sucaad Xaaji Maxamed

3.3.2. Samaynta Xeer-hoosaadka  Guddiga La-
socodka
Guddiga La-socdku wuxuu diyaariyey bishii Agoosto 18, 2017 xeer-hoosaadkiisa si u billaabo 
hawlihiisa isagoo la kaashanaya khubaro, kana baaran degay daraasado ku saabsan xeer-
hoosaadyo. Xeer-hoosaadku wuxuu ka kooban yahay shan cutub iyo 29 qodob. Xeer-hoosaadkan 
wuxuu sameyey saddex Guddi-hoosaad oo kala ah: Guddi-hoosaadka Qorista, Guddi-hoosaadka 
Wacyigelinta iyo La-tashiga Dadweynaha iyo Guddi-hoosaadka Qorista Warbixinnada.

  1 Wuxuu baddelay Xil. Cabdirashiid Maxamed Xasan oo kamid noqday Golaha Wasiirada Xukuumada Federaaka 
Soomaaliya.

  22 Wuxuu baddelay ilaahay ha u naxariistee Xildhibaan Axmed Mayow Cabdille( Col. Ruush) ilaahay ha u 
naxariistee oo ah xubin muhiim ah dib-u-eegista Dastuurka labada xilliba.

3.3.3.	 Xil-Wareejinta 
Guddigu wuxuu kulan xil-wareejin ah la yeeshay Guddigii hore ee La-socodka iyo Dib-u-eegista 
Dastuurka oo ay hoggaamineysay Guddoomiyihii hore ee guddiga, Xil. Marwo Maryan Cariif 
Qaasin. Guddigu wuxuu ka dhegeystay warbixin aad u qoto dheer oo ku saabsan geeddi-
socodka dib-u-eegista dastuurka heeerarkii kala duwanaa ee uu soo maray, caqabadihii ay la 
kulmeen xilligaas iyo qaabkii ay u diyaariyeen soojeedimaha wax ka beddelka dastuurka oo ka 
kooban saddex xulashooyin. Guddoomiyihii hore waxay ku wareejisey guddoomiyaha cusub 
ee Guddiga Senator Cabdi Xasan Cawaale nuqullada saddexda xulashooyin ee dib-u-eegista 
dastuurka. Kulankaas waxaa goobjoog ka ahaa Guddoomiyaha Golaha Shacabka, Mudane 
Maxamed Sheekh Cusmaan Jawaari. 

3.3.4.	 Banbax-
hawleedyo (Retreat) 
Hay’adaha dib-u-eegista dastuurka waxay 
u aadeen  meelo kala duwan  banbax-
hawlyeedyo si  ay u helaan aqoon kororsi 
iyo waaya-aragnnimo la xiriirta hawshooda. 
Banbax-hawleedyaas oo dhacay 2017, 
2018 iyo 2019 waxaa diiradda lagu saaray 
cutubyadii dib-u-eegista dastuurka lagu 
sameeyey.

3.3.5.	 Xallinta 
Khilaafaadka u 
dhexeyey Guddiga iyo Wasaaradda Dastuurka
Bilowgii xilligii labaad ee Geedi-socodka Dib-u-eegista Dastuurka, Guddiyadu waxay la kulmeen 
caqabo badan oo uga yimid Wasaaradda Arrimaha Dastuurka kuna aaddan geedi-socodka 
dastuurka. Caqabadda ugu weyn waxay ahayd wasaaradda oo aqoonsan diidday kaalintii labada 
guddi iskuna keli yeeshay xilka Dib-u-eegidda Dastuurka. Ugu danbayntii Guddiyadu (Guddiga La 
Socodka iyo Guddiga Madaxa Bannaan) waxay ku guulaysteen xallinta khilaafaadkaas. Waxaana 
dowr weyn ka qaatay xallinta arrimihii la isku khilaafay Madaxweynaha JFS, Guddoomiyaha 
Golaha Shacabka, Guddoomiyaha Aqalka Sare iyo Ra’iisul Wasaraaha XFS.

3.3.6.	 Heshiis is afgarad
Hay’adaha dib u eegista Dastuurka waxaa ay gaareen heshiis  is-faham iyo wadashaqeyn 
taariikhdu markay ahayd 13 kii Nofeember 2017, waxaana goob-joog ka ahaa Guddoomiyaha 
Golaha Shacabka BFS, Guddoomiye ku xigeenka 1aad ee Aqalka Sare iyo Ra’iisul Wasaaraha 
Xukuumadda FS.

Ujeeddada Heshiiskani 
wuxuu ahaa in la qeexo 
wada-shaqeynta ka 
dhaxeysa Wasaaradda 
Arrimaha Dastuurka, 
Guddiga Dib-u-
Eegista iyo La Socodka 
Hirgelinta Dastuurka 
ee Baarlamaanka iyo 
Guddiga Madaxabanaan 
ee Dib-u-Eegista iyo 
Hirgelinta Dastuurka. 
Heshiiskani waxaa sal-
dhig u ahaa Dastuurka 
KMG ah gaar ahaan 
qodobada 133 iyo 134 
iyo sharci Lr. 27 ee 3dii 
Luulyo 2013.

3.3.7.	 Daahfurka Wajiga 2aad: Shirweynaha Qaran 
ee  Dib-u-Eegista Dastuurka
Guddiga La Socodka, 
Wasaaradda Arrimaha 
Dastuurka Iyo Guddiga 
Madaxabanaan ee dib-u-
Eegista iyo Hirgalinta Dastuuka 
waxay si wada jir ah u qabteen 
13-15 Maajo 2018 Shirweyne 
Qaran oo lagu daah-furay wajiga 
labaad ee Hannaanka dib-u-
eegista Dastuurka. Shirkan 
oo ay ka soo qayb-galeen 
dhammaan Hay’adaha iyo talo-
wadaagyada doorka muhiimka 
ah ku leh Geedi socodka Dib-u-
eegista Dastuurka oo ay ka mid 
yihiin Baarlamaanka Federaalka 
Soomaaliya, Xukuumada 
Federaalka, Dowladaha 
xubnaha ka ah JFS iyo qaybaha 
kala duwan ee bulshada, 
waxaa si rasmi ah u daah-furay 
wajiga 2aad ee Hannaanka dib-u-eegista Dastuurka Guddoomiyaha Golaha Shacabka Mudane 
Maxamed Mursal Sheekh Cabdiraxmaan ahaana Ku-simaha Madaxaweynaha JFS. 

 

  3 Lifaaqa 1aad: Heshiiska Is afgarad

 4 Lifaaqa 1aad: Qorshe-hawleedka Geedi-Socodka Dastuurka

4.0.	Qorshayaasha Wajiga 2aad ee Geedi-socodka 
Dib-u-eegista Dastuurka
Guddiga La socodka ee BFS, Wasaaradda Arrimaha Dastuurka iyo Guddiga Madaxabannaan ee 
Dib-u-Eegista iyo Hirgelinta Dastuurka waxay diyaariyeen qorshayaal kala duwan oo ay ka mid 
yihiin:

1.	Qorshaha Wadajirka ah ee Geedi socodka Dib-u-eegista Dastuurka

2.	Qorshaha Farsamo ee tabta dib u eegista dastuurka

3.	Miisaaniyadda

4.	Qorshaha Istiraatijiyadda La-tashiga iyo Wacyigelinta

4.1.	Qorshaha Wadajirka ah ee Geeddi Socodka Dib-
u-Eegista Dastuurka 
Guddiga La-socodka, Wasaaradda Arrimaha Dastuurka iyo Guddiga Madaxabannaan ee Dib-u-
Eegista iyo Hirgelinta Dastuurka waxay si wadajir ah u diyaariyeen tubta geedi-socodka dib-u-
eegista dastuurka. 

Ujeeddooyinka Qorshe-hawleedkan waxaa ka mid ah: 

1.	Xaqiijinta helitaanka Dastuur qaran oo dhammeystiran, kaasoo lagu dhammeystirayo 
muddo cayiman.

2.	In hannaanka dib-u-eegista Dastuurka uu ku salaysan yahay wadahadal qaran iyo 
wadatashiyo dadweynaha Soomaaliyeed iyo hay’adaha dowrka ku leh hannaanka dib-
u-eegista Dastuurka.

3.	In la kobciyo aqoonta muwaadiniinta Soomaaliyeed ay u leeyihiin dastuurka, iyagoo la 
siinayo barnaamijyo wacyi gelineed, si ay u fahmaan  xuquuqdooda iyo waajibaadkooda 
dastuuriga.

4.1.1.	 Mabaadi’da  Qorshahan Hageysa:
Guddiga La socodka iyo dib-u-Eegista Dastuurka iyo hay’adaha dowrka ku leh dib-u-eegista 
dastuurka waxay u hoggaansamayaan qorshe-hawleedka Hannaanka dib-u-eegista Dastuurku 
waa inuu ku saleysnaadaa arrimahan:

4.1.1.1.	Waqtiga
Waxaa lagama maarmaan ah in hannaanka dib-u-eegista Dastuurka uu ku dhammaado muddada 
ku cayiman qorshahan, maadaama hannaanka Dastuur sameynta uu soo jiitamayay muddo dheer 
tan iyo 2006.

4.1.1.2.	Sii-wadid
Geedi-socodka dib-u-eegista Dastuurka ma ahan mid bilow ah, waxaana muhiim ah in laga sii 
amba qaado hawshii  uu soo qabtay Barlamaankii 9aad. Wasaaradda Arrimaha Dastuurka ee 
XFS, Guddiga La-socodka iyo Guddiga Madaxabanaan waxay dhammaan garowsadeen in la 
tixgeliyo lana qiimeeyo waqtigii iyo dhaqaalihii lagu bixiyey hawlihii ay soo qabteen oo marnaba 
aan la baalmari karin. Sidaas darteed, hawlahaas waa in si guud loogu soo bandhigaa dhammaan 
hay’adaha dowrka ku leh dib-u-eegista dastuurka.

4.1.1.3.	Daah-furnaan, isla-xisaabtan leh oo loo 
dhan yahay
Habraacan lagu heshiiyey waa in uu noqdaa mid daah-furan, oo loo dhan yahay, noqdaana mid 
sharci ah. Qaabkan waxaa lagu heli karaa in dhammaan hay’adaha dowrka ku leh la siiyo fursad 
ay wax kusoo biirin karaan, sidaa darteedna waxaa lagama maarmaan noqonaysa wadatashiyo 
iyo dhex-galka dadweynaha.

4.1.1.4.	Qaab-dhismeed waxtar leh
 Qaab dhismeedka hannaanka geedi-socodka waa inuu noqdaa mid sahlan oo aan keeneyn 
khilaaf aan loo baahneyn, si loo xaqiijiyo in loo dhanyahay hannaankan lana hubiyaa in dhammaan 
hay’adaha dowrka ku leh, ay si mug leh wax ugu soo dari karaan hannaanka.

4.1.1.5.	Lahaanshaha
 Hannaanka dib-u-eegista dastuurku waa in uu noqdaa mid Soomaali leedahay, Soomaalina 
hogaamineyso, iyadoo lagu saleynayo mabaada’a isku-tashi iyo madaxbannaani.

4.1.1.6.	Sarreynta Sharciga
Inta lagu guda jiro hannaanka dib-u-eegista Dastuurka, dhammaan hay’adaha dowrka muhiimka 
ah ku leh waa in ay u wada hogaansamaan ku-dhaqanka sarreynta sharciga. 

4.1.1.7.	Dhowrista Xuquuqda Aadanaha
 Hannaanka dib-u-eegista Dastuurka waa in uu dhowraa xuquuqaha asaasiga ah ee aadanaha ee 
ku xusan dastuurka KMG ah iyadoo loo hogaansamayo mabaadi’da Islaamiga ah.

4.1.2.	 Hiigsiga Geeddi-Socodka
Muddada xilhaynta Baarlaamaka Federaalka Soomaaliya iyo Xukuumadda Dawladda Federaalka 
waxaya uu ku egtahay 2020.  Inta badan, sanadka ugu dambeya, xildhibaanada intooda badan 
waxaa dareenkoodu jiraa xilliga qabashada doorashooyinka u qorsheysan, sidaa darteed waxaa 
lagama maarmaan ah in hiigsiga geeddi-socodkan lasoo gunaanado lana ansixiyo ka hor 
Diseembar 2019, lana helo dastuur la wada aqbalay.

4.1.3.	 Arrimaha hortabinta leh ee qorshaha
Arrimaha ugu muhiimsan ee la doonayo in lagu xaqiijiyo qorshe-hawleedkan (Road-map) waa: 

a.	Qaabeynta Dastuurka.

b.	Ka wada xaajoodka soo bandhigidda arrimaha siyaasadeed iyo daabicidda warbixinta 
xulashooyinkii Baarlamaankii 9aad.

c.	Waxbarashada Madaniga ah iyo ka Qeyb-qaadashada Dadweynaha.

d.	Madasha Qaran ee Wadatashiga iyo Is-afgaradka.

e.	Dib-u-eegista iyo Ansixinta Dastuurka.

f.	 Afti ama Ansixin Qaran.

g.	Waafajinta dastuurrada Dawlad Goboleedyada Dastuurka Jamhuuriyadda Federaalka 
Soomaaliya ee la ansixiyay.

4.2.	 Qorshaha-Farsamo ee Tabta Dib u eegista Dastu-
urka
Si waafaqsan Qodobka 133aad Faqradda 6(e) ee Dastuurka, Guddiga La-socodka wuxuu 
diyaariyey Qorshe Farsamo oo qeexaya tabta dib-u-eegista Dastuurka iyo dhammaan 
tallaabooyinka iyo habka Geedi-socodka Wax-ka-beddelka Dastuurka. Wuxuu kaloo tilmaamay 
qaabka cutubyada loo kala hormarinayo dib u eegistooda, qaabka wadatashiyada iyo cidda lala 
tashanayo inta aan loo gudbin Barlamaanka Federaalka Soomaaliya.

Guddigu wuxuu u kala qaybiyey 15ka cutub ee Dastuurka KMG ah saddex qaybood oo 
kala ah:

1.	Cutubyada 1aad, 2aad, 3aad, 4aad iyo 5aad/12aad

2.	Cutubyada 6aad, 7aad, 8aad iyo 9aad

3.	Cutubyada 10aad, 11aad, 13aad, 14aad iyo 15aad.

Sidoo kale, Guddigu wuxuu u maray dib-u-eegista cutubyada dastuurka tabta ku qeexan 
qaraarkii Baarlamaankii 9aad ee 2015 oo ah sida soo socota:

1.	Qodobo Farsamo oo u baahan in laga eego luuqadda, qaladaadka qoraalka, IWM.

2.	Qodobo u baahan Kabid, ku daris ama ka dhimis.

3.	Qodobo u baahan wadaxaajood siyaasadeed iney ka yeeshaan Xukuumadda Federaalka 
Soomaliya iyo Xukuumadaha Dowladaha Xubnaha ka ah DF.

4.3.	 Miisaaniyadda geedi-socodka dib-u-eegista Das-
tuurka
Hay’adaha dib u eegista Dastuurka waxay dadaal dheer u galeen in dib u eegista Dastuurka 
loo qoondeeyo miisaaniyad gaar u ah. Ayagoo la kaashanaya Guddoonka labada aqal ee BFS, 
waxaana lagu guulaystay in loo qoondeeyo miisaaniyad dhan USD 3,705,600 Geedi-socodka 
dastuurka loona gudbiyey Golaha wasiiradu XFS waxayna ku dareen miisaaniyada qaranka 
2018. 

4.4.	Qorsha Istirijiyada La tashiga iyo Wacyigalinta
Dib-u-eegista dastuurku si ay sharciyad u hesho loona helo lahaansho Soomaaliyeed oo 
dhameystiran waxaa lagama maarmaan ah in lagala tashado dhammaan qaybaha bulshada 
islamarkaasna lagu wacyigaliyo dadweynaha Soomaaliyeed. Qorshe-howleedka wuxuu hagayay 
latashiyada iyo wacyigalinta qaybaha ku shaqada leh, daneeyayaasha iyo dadweynaha ee ku 
aadan cutubyada dib-u-eegista lagu sameeyay ee Dastuurka KMG. Qorshahu wuxuu faah-
faahinayay istiraatijiyadda wacyigalinta iyo latashiga dadweynaha iyadoo la jaanqaadeysay tubta 
geedi-socodka dib-u-eegista Dastuurka. Haddaba, Qorshe-howledkaasi wuxuu xaqiijinayey in 
la gaaro ujeedooyinka istiraatiijiyadda wacyigalinta iyo latashiga dadwaynaha ee hoos ku xusan:

1.	Sare u qaadista ogaalka shacabka Soomaaliyeed ee la xariira Dib-u-ugeesta Dastuurka 

2.	Horumarinta wacyigalinta iyo latashiga bulshada ee Dib-u-eegista Dastuurka 

3.	Abuurista fursasdo ay bulshadu ku dhiiban karaan aragtidooda ku aadan Dib-u-eegista 
Dastuurka 

4.	Uruurinta, falanqaynta iyo soo-bandhigidda aragtida dadweynaha Soomaaliyeed. 

Si waafasan Qodobka 133aad, Qorshaha istiraajiyadu wuxuu tilmaamayey in lagala tashado 
qaybaha kala duwan ee Bulshada iyo Dawladda, si loo helo aragtidooda ku aadan Dib-u-eegista 
Dastuurka kuwaas oo kala ah:

a.	Baarlamaanka Federaalka

b.	Xukuumadda Federaalka

c.	Golayaasha Sharci-dejinta ee DXF

d.	Xukuumadaha DXF

e.	Muwaadiniinta Soomaaliyeed ee Dalka iyo Dibadda ku nool

f.	 Barakacayaasha 

g.	Ururada bulshada rayidka

h.	Dhallinyarada 

i.	 Hay’adaha warbaahinta

j.	 Ciidamada qalabka sida.

k.	Xisbiyada siyaasadda

l.	 Naafada

m.	 Culimada 

n.	Oday dhaqameedka

o.	Haweenka

p.	Ganacsatada

q.	Ururada Shaqaalaha

r.	 Garsoorka

s.	Hay’adaha Waxbarashada

5.0.	Latashiyada iyo wacyigelinta ee dib-u-eegista Das-
tuurka
Sida ku xusan qodobka 133 (8) ee Dastuurka KMG, waxaa waajib ah in dadweynaha iyo maamulada 
heer federal iyo heer dawlad goboleedba lagu wargeliyo lagalana tashado soojeedimaha wax-
ka-beddelka dastuurka iyo warbixinada la socda. Qaybtan waxaa ay soo koobeysaa kulamadii 
iyo wacyigelinadii dadweyne iyo dhammaan hay’adaha labada heer ee dawladda mudaada 
Baarlamaanka 10aad. Mudada ay dib u eegistu socotey waxaa fursado ku filan oo latashi iyo 
wacyigelin la siiyay dhammaan qaybaha bulshada sida haweenka, dhalinyarada, culimada, 
odeyaasha, naafada, dalladaha bulshada rayidka ah iyo qaybo kale. Si la mid ah waxaa iyana 
door maamul iyo mid latashi la siiyey hay’adaha heer federal iyo heer dawlad goboleed oo isugu 
jira fulinta, xeer-jedinta iyo garsoorka. Guud ahaan xiliga Baarlamaanka 10aad waxaa la qabtey 
latashiyo dadweyne iyo maamul oo gaaraya 160 kulan.

5.1.	Shirarkii 
Madashada Guddiyada 
Dastuurka
Madasha Guddiyada Dastuurka waxaa ay 
yeesheen ilaa lix kulan oo ka kala dhacay 
Muqdishu, Garoowe, Kismaayo iyo Istanbul 
laga soo bilaabo April 2018 ilaa November 
2020. Ujeedooyinka kulamadaas ayaa 
daarnaa la tashiyo guddiyada heer federal 
ay la yeelanayeen guddiyada dastuurada 
Dawlad Goboleedyada ayadoo mar kasta 
oo la diyaariyo nuqul ama qabyo qoraal dib 

u eegista dastuurka loo gudbinayay Guddiyada Dastuurka ee Goleyaasha wakiilada Dawlad 
Goboleedyada. Kulanka 1aad ee Madasha oo ahaa aas-aaska waxaa uu ka dhacay Muqdishu 
April 2018 halka kulamadii 2aad iyo 4aad ay ka dhaceen Garowe Oktoobar 2018 iyo Aguusto 
2019 ayadoo looga doodey cutubyada 1aad - 5aad iyo 10aad - 15aad sida ay u kala horeeyan. 
Madasha kulankeedii 3aad waxa uu ka dhacay Kismaayo April 2019 waxaana lagu soo bandhigay 
loogana doodey cutubyada 6aad - 9aad oo dib u eegis lagu sameeyay. Kulamadii 5aad iyo 6aad 
waxaa ay ka kala dhaceen Istanbul iyo Muqdishu November 2019 iyo November 2020 ayadoo 
si guud looga doodey labada jeerba guud ahaan cutubyada dib u eegista lagu sameeyey. 
Kulamadaas waxaa intooda badan ka qayb galay Guddoonka Labada Aqal ee BFS, Wasaaradaha 
Arrimaha Dastuurka ee heer kasta iyo Guddoonka Goleyaasha Wakiilada Dawlad Goboleedyada 

5.2.	Kulamada Bulshada Rayidka 
Si loo siiyo bulshada Soomaaliyeed fursad ay uga qayb qaataan ra’yigoodana kaga dhiibtaan 
howlaha dib u eegista dastuurka ayay labada guddi ee heer federal waxaa ay xilliyo kala duwan 
sameeyeen kulamo dadweyne oo ka kala dhacay dhammaan dawlad goboleedyada iyo gobolka 
Banaadir.  Ugu yeraan saddex wareeg oo safaro lagu kala bixinayay magaalooyinka Garoowe, 
Baydhabo, Kismaayo, Dhuusamareeb iyo Jowhar ayaa lagula tashadey bulshada qaybaheeda 
kala duwan ayadoo loo qabtey kulamo latashi, doodo iyo wacyigelin ku saabsan meesha ay 
marayso howsha dib u eegista Dastuurka. 

Wareegga 1aad ee latashiyada bulshada waxaa si hordhac loogala tashadey bulshada qorshaha 
dib u eegista dastuurka oo hay’adaha dastuurka ee federaalka ay ku heshiiyeen si bulshadu 
ay aragtidooda ugu daraan. Wareegga 2aad ee kulamada latashiyada bulshada waxaa la 
guddoonsiiyey lagana tashadey nuqulka 2aad ee wax ka beddelka dastuurka oo ka koobnaa 16 
cutub iyo 159 qodob ayadoo wareeggii u danbeeyey ee 3aad laga soo ururiyey ra’yigooda ku 
saabsan qodobada dib u eegista lagu sameeyey. 

Kulamadaas saddexda wareeg ah waxaa lagula kulmay dhammaan qaybaha kala duwan ee 
bulshada ku nool magaalooyinka la booqdey sida haweenka, dhalinyarada, culimada, dadka 
naafada ah, ardeyda, ururada xirfadleyda, odeyaasha dhaqanka, dalladaha bulshada rayidka 
ah iyo qaybo kale. Qaybaha bulshada oo intooda badan diiradda saarayey kana aragti dhiibtey 
arrimaha bulshada sida xuquuqda haweenka, xuquuqda dhalinyarada, xuquuqda dadka 
baahiyaha gaarka ah qaba ayaa sidoo kale aaney ka marneyn inay aragti ku daraan guud ahaan 
qodobada dastuurka oo ay ku jiraan kuwa siyaasiyan muranka badani ka jiro. Goob kasta iyo 
wareeg kasta oo kulamo ah waxaa dadweynaha la siiyey fursado ku filan oo ay aragtidooda 
ku dhiibtaan ayadoo lala joogayay ilaa shan maalmood cel-celis ahaan.  Marka laga yimaado 
kulamada saddexdan wareeg waxaa kaloo jirey safaro iyo kulamo la tashi oo si gaar ah u daarnaa 
arrimo gaar ah oo ay labada guddi si joogta ula tashanayeen bulshada qaybaheeda kala duwan 
oo ay ku jiraan kuwa gobolka Banaadir ku nool. 

5.3.	Wacyigelinada
Kulamada la-tashiyada waxaa mar walba garab socdey wacyigelin iyo baraarujin kor loogu 
qaadayo fahamka dadweynaha ee kaalintooda dib u eegista Dastuurka ayadoo diiradda la 
saarayey geedi-socodka dastuur sameynta Soomaaliya ay soo martey, geedi-socodka dib 
u eegista Dastuurka KMG, ifinta iyo ku baarujinta ajandayaasha iyo qodobo gaar ah iyo 
waxyaabo kale. Sidoo kale, waxaa wacyigelin weyn laga sameynayay warbaahinta qaybaheeda 
kala duwan oo ay ku jiraan warbaahinta gaarka loo leeyahay iyo kuwa dawladda sida TVyada 
iyo idaacadaha. Waxaa intaas dheeraa in bogagga baraha bulshada ee guddiyada sida 
Faceboogga, Twitterka iyo Youtubeka loo adeegsadey barnaamijyo wacyigelin oo gaar ah. 
Bulshada ayaa aragtidooda kaga soo dhiibtey qodobo gaar ah oo labada guddi ay su’aalo ku 
weydiiyeen si ay u fududaato helitaanka aragtida bulshada ee qodobo si gaar loo daneynayey. 

5.4.	Kulamada hay’adaha heer dawlad goboleed
Si la mid ah bulshada ayaa waxaa ay labada guddi si joogta kulamo latashi ula yeesheen 
muddadii dib u eegiistu socotey dhamaan hay’adaha maamul ee dawlad goboleedyada dalka 
iyo maamulka gobolka Banaadir. Waxaa saddexdii wareeg ee la tashiga iyo kulamo kale oo 
gooni gooni ah latashiyo lala sameeyey hay’adaha fulinta (Madaxtooyada, golaha wasiirada iyo 
si gaar ah wasaaradda ay khuseyso ee arrimaha dastuurka), xeer-dejinta (Guddoonka, guddiga 
joogta iyo si gaar ah guddiga dastuurka) iyo garsoorka ee dawlad goboleedyada ee Puntland, 
Jubbaland, Koonfur Galbeed, Galmudug iyo Hirshabelle ayadoo tiro dhowr jeer ahna si gaar 
loola kulmey maamulka Gobolka Banadir. Kulamadaas waxaa ay abbaarnaayeen in maamulada 
ay talo ku darsadaan geedi socodka dib u eegista dastuurka, talo ka bixinta qodobada si 
guud iyo gaar ah qodobada xasaasiga ama wadaxaajoodka u baahan. Kulamadaas waxaa ka 
soo baxay aragtiyo ay qabaan maamulada oo ayagoo qoraal ah lala wadaagay guddiyada 
laguna darey aragti ahaan wixii loo qaateen ah qabyo qoraalka iyo soojeedinta Guddiga 
Madaxbannaan uuna ansixiyey Guddiga La-socodka. Waxaa xusid mudan in wareeggii u 
danbeeyey ee latashiga qabyo qoraalka 2aad aaney ka qaybqaadan Maamulada Puntland iyo 
Jubbaland sababo siyaasadeed dartood. 

5.5.	Kulamada lala yeeshey Hay’adaha Federaalka 
Soomaaliya
5.5.1.	 Kulamada Madaxweynaha JFS

Hay’adaha Dastuurka ayaa 3 jeer oo kala duwan la kulmay madaxweynaha Jamhuuriyaradda 
Federaalka Soomaaliya mudane Maxamed C/llaahi Farmaajo si warbixina loo siiyo talo iyo 
tusaaleyna u bixiyo. 

Shirkii 1aad oo dhacay September 2017 waxaa uu ahaa is barasho hay’adaha Dastuurka 
dhaxdooda ah iyo sidii loo bilaabi lahaa howlaha Dastuurka. Shirkii 2aad oo dhacay Desember 

7 2017 waxaa uu muhiim u ahaa 
hannaanka dib u eegista Dastuurka 
ayadoo ay ka qayb galeen, Guddoonka 
labada Aqal ee BFS, Ra’iisul Wasaarihii 
XFS Mudane Xasan Cali Khayre, 
Madaxweynayaasha dhammaan dawlad 
Goboleedyada iyo Guddoomiyaha 
Gobolka Banaadir. Hay’daha Dastuurka 
ayaa u soo bandhigay Madaxda Qaranka 
iyo kuwa Dawlad Goboleedyada kaalinta 
muhiimka ee looga baahan yahay gaar 
ahaan inay wadaxaajood ka sameeyaan 
arrimaha wadaxaajoodka u baahan sida 
qodobada 44, 54 iyo 122. Waxaa mar 
sadexaad Hay’adaha u xil saran dib u eegista Dastuurka ee heer federal ay kulan xog-wareysi 
ah la qaateen Madaxweynaha JFS 30kii July 2019. Kulamadaas waxaa madaxweynaha loogu 
soo bandhigay horumarka laga gaarey dib u eegista Dastuurka iyo sidoo kale caqabadaha 
jira, ayada uu madaxweynahu mar walba balanqaadayey inuu taageero buuxda siinaayo dib u 
eegista Dastuurka.

5.5.2.	 Kulamada Guddoonka BFS iyo Guddiyada 
Joogtada ah
 Guddiyada Dastuurka waxaa ay kulamo tiro badan la qaateen Guddoonka iyo guddiyada 
joogtada ee labada Gole ee Baarlamaanka Federaalka Soomaaliya waqtiyo kala duwan si 
warbixin looga siiyo geedi-socodka dib-u-eegista Dastuurka, horumarada iyo caqabadaha iyo 
kaalinta muhiimka ah BFS ee dib u eegista Dastuurka. Kulamaadaas oo isugu jirey kuwo gooni 
gooni ah (Aqal kasta) iyo kuwo wadajir ah ayaa waxaa ay u dhacayeen si saddex bilood le ah ama 
markii ay baahi timaado. 

5.5.3.	 Warbixinsiinta labada Gole ee BFS
Sida uu qabo qodobka 133 (11), 
Guddiga La-socodka waxaa uu 
saddexdii biloodba mar warbixin ka 
siiyey labada Aqal ee BFS guulaha 
laga gaarey iyo caqabadaha dib 
u eegista  dastuurka. Ayadoo uu 
wehliyo Guddiga Madaxbannaan 
ee Dastuurka ayaa guddiga 
La-socodku wuxuu si joogta 
warbixin u siinayey Baarlamaanka 
Federaalka labadiisa gole ayna ugu 
muhiimsanaayeen geedi-socodka 
dib u eegista dastuurka, qabyo 
qoraalada 1aad, 2aad iyo 3aad iyo 
warbixino ay ugu muhiimsanaayeen 
caqabadaha la soo  gudboonaada 
dib u eegista Dastuurka. 

Sidoo kale, labada Guddi waxaa ay 
diyaariyeen Habraaca Ansixinta iyo 
Doodda dib u eegista Dastuurka. 

5.5.4.	  Kulamada Ra’isul Wasaaraha XFS
  Ra’sul Wasaaraha XFS ayay si joogta labada guddi warbixin uga siinayeen arrimaha dib u 
eegista Dastuurka laga soo bilaabo 2017 ilaa 2020.  Hay’adaha Dastuurka ayaa warbixin ka 
siiyey hawlihii u qabsoomay, caqabadaha iyo qorshaha dib-u-eegista Dastuurka ayadoo mar 
walba lagu boorinayey in Xukuumadda doorkeeda dastuuriga ah ka ciyaarto howsha dib u 
eegista Dastuurka. Warbixinadaas waxaa la siiyey Ra’sul Wasaareyaasha kala ah Xasan Cali 
Kheyre iyo Maxamed Xuseen Rooble ayadoo aaney meesha ka marneyn in kalinta Xukuumadda 
ee dib u eegista Dastuurka ay gaabis ahayd.

5.5.5.	 Kulamada Wasaaradaha iyo Guddiyada 
Federaalka
Guddiyadu waxaa ay kulamo ku qotoma ajandayaal gaar ah la yeesheen wasiirada iyo 
guddiyada madaxbannaan si qodobada gaarka ah ee ayaga khuseeya loogala tashado 
aragtina ugu daraan.  Wasaaradahaas waxaa ka mid ah Wasaaradda Arrimaha Gudaha oo 
laga dalbadey inay wax ka fududeyso qodobada wadaxaajoodka siyaasadeed u baahan ee 
daaran waajibaadka wasaaradda sida qodobada 8aad, 9aad iyo 54aad ee Dastuurka KMG. 
Sidoo kale guddiyadu waxaa ay la kulmeen guddiyada madaxbannaan ee kala ah Guddiga 
Madaxbannaan ee Xuduudaha iyo federaleynta, Guddiga Madaxbannaan ee Doorashooyinka 
Qaran iyo Guddiga Madaxbannaan ee Shaqaalaha Rayidka ah. Guddiyadaas waxaa lagala 
hadley qodobada guddi walba si gaar ah waajibaadkooda iyo shaqadooda u taabaneyso. 

5.5.6.	 Kulamada Seddex Geesoodka ee 
hay’adaha dastuurka
Waxaa si joogta ah ay hay’adaha dastuurka u yeelanayeen kulamo bille ah oo ay ka soo 
wada qayb galayeen Guddiga La-socodka, Wasaaradda Arrimaha Dastuurka iyo Guddiga 
Madaxabannaan. Kulamadaas waxaa looga arrinsan jirey horumarka laga sameeyey hannaanka 
dib-u-eegista dastuurka iyo caqabadaha jira iyo xal u helidooda iyo qorshayaasha soo socda. 
Mudaddadii afarta sano ahayd waxaa la qabtey in ka badan 50 kulan oo wadajir ah ama saddex 
geesood ah.

Guddiga La-socodka ayaa fadhiga wadajirka ah ee labada Gole ku soo bandhigay akhrinta 
1aadna marsiiyey. Habraaca ayaa waxaa uu qeexayay hanaanka doodda iyo ansixinta Dastuurka. 

Labada Guddi ayaa sidoo kale si rasmi ah ugu wareejiyey Guddoonka Labada Aqal ee 
Baarlamaanka Federaalka Soomaaliya Nuqulada Qabyo Qoraalka 1aad, 2aad iyo 3aad ee Wax 
ka beddelka Dastuurka ayadoo nuqul kasta oo la diyaariyo lagu wareejiyey labada goddoomiye.  

5.5.7.	 Fadhiyada labada Guddi
Sida ku xusan Dastuurka KMG qodobadiisa 133 iyo 134, shaqada qoraalka ama wax ka beddelka 
dastuurka waxaa iska leh Guddiga madaxbannaan ayadoo Guddiga la-socodku uu leeyahay u 
xilsaaridda, tilmaamidda, la-socoshada iyo ansixinta shaqada guddiga madaxbannaan. Muddadii 
Barlamaanka 10aad, qiyaastii Guddiga La-socodku waxaa u qabsoomay in ka badan 192 fadhi 
oo guddigu u gooni ah kagana shaqeenayey hawlaha Dastuuriga ah ee loo igmaday, asagoo 
shaqeenayey xilliyada fasaxyada kala duwan ee xildhibaanada labada aqal. Sidoo kale Guddiga 
Madaxbannaan waxaa muddadaas u qabsoomey inka badan 300 kulan oo uu ku qabsanayey 
howlaha dastuuriga ee dib u eegista. Waxaa intaa dheeraa in labada Guddi ay yeelan jireen 
kulamo wadajir ah oo 79 kulan oo ay uga doodayeen soojeedimaha wax ka beddelka Dastuurka. 

6.0.	HANNAANKA WAX-KA-BEDDELKA DASTUURKA 
KMG IYO NATIIJOOYINKII KA SOO BAXAY
Labada Guddi ee u xilsaaran dib u eegidda Dastuurka waxa ay wajiga 2aad diyaariyeen saddex 
qabyo qoraal. Qabytan waxaa ay sharraxaysaa habraacii iyo tallaabooyinkii la qaadey iyo 
natiijooyinkii ka soo baxay.

6.1.	Qabyo-qoraalka 1aad ee wax-ka-beddelka 
Dastuurka KMG
Guddiga Lasocodka BFS ayaa Bishii May 2018-dii u gudbiyay Guddiga Madaxbannaan cutubyada 
1aad ilaa 5aad si uu u diyaariyo wax-ka-beddelka Qodobada loo soo gudbiyay, wuxuu sidoo 
kale isla taariikhdaas u gudbiyay Wasaaradda Arrimaha Dastuurka Qod. 44aad iyo 54aad ee 
Dastuurka KMG oo uu u arkay in ay ku jiraan arrimo u baahan wadaxaajood siyaasadeed, ayna 
tahay in Wasaaraddu fududeyso, maadaama waajibaadka loo asteeyay ay ka mid tahay sahlidda 
arrimaha u baahan heshiiska siyaasadeed.

Sidoo kale, bishii November 2018-dii ayuu Guddiga La-socodku u diray Guddiga Madaxbannaan 
cutubyada 6aad ilaa 9aad ee Dastuurka si ay dib-u-eegid ugu soo sameeyaan cutubyadaas ayagoo 
raacaya tilmaamaha Guddiga Lasocodka. Ugu dambeyn, bishii Maarso 2019-kii ayuu Guddiga 
La-socodku u gudbiyay Guddiga Madaxabannaan cutubyada 10aad, 11aad,13aad,14aad iyo 
15aad si ay dib-u-eegid ugu sameeyaan cutubyadaas. Dhammaan cugtubyadaas loo gudbiyey 
Guddiga Madaxa Bannaan wuxuu ka soo shaqeeyey, asagoo raacayaa habkii la tilmaamay, 
ka dibna u soo gudbiyey Guddiga La Socodka.  Isla-taariikdaas ayuu Guddigu u gudbiyay 
Wasaaradda Arrimaha Dastuurka Qod.122 Dastuurka KMG oo ka hadlaya maaliyadda guud ee 
Dalka si ay u fududeyso wadaxaajoodka arrintaas.

6.1.1.	 Natiijooyinka ka soo baxay Wax-ka 
beddelka Qabyo-qoraalka 1aad
Guddiga Madaxabannaan ee Dib-u-eegidda iyo Hirgelinta Dastuurka waxa uu daraasad iyo 
cilmi-baaris qoto-dheer ku sameeyay dhammaan 15-ka Cutub ee Dastuurka KMG ee uu u soo 
gudbiyay Guddiga La-socodka, waxa uu sidoo kale raadraac ku sameeyay shaqadii mugga 
lahayd ee horey loo qabtay gaar ahaan qabyo qoraalkii wajiga 1aad.

 Muddadii u dhexaysey bishii Luuliyo 2018 ilaa Maajo 2019 Guddiga Madaxabannaan wuxuu 
diyaariyey una gudbiyey Guddiga La Socodka wax-ka-beddelka dhammaan Cutubyada 
Dastuurka KMG. Sidoo kale wuxuu diyaariyay faallooyin iyo warbixin faah-faahsan oo la socday 
soojeedinta wax ka beddelka lagu sameeyay una gudbiyay Guddiga La-socodka BFS. Ka dibna 
labada guddi kulanno kala duwan oo wadajir ah ayay iskula meel-dhigeen natiijooyinkii dib-u-
eegidda. Waxaa intaa dheer, Juun 2018-dii ayay Wasaaradda Arrimaha Dastuurka u gudbisay 
Guddiga La-socodka heshiis ay Madaxda Dowladda Federaalka iyo kuwa Dawlad Gobleedyada 

ka gaareen Nooca Doorashada iyo kheyraad wadaagga ee qodobada 44aad iyo 47aad ee 
Dastuurka.

Natiijada ka soo baxday wax ka beddelka qabyo qoraalka 1aad waxaa ay noqonatay: 1 Madax 
cusub, 21 qodob iyo 169 faqradood cusub, waxaana la tiray 33 qodob iyo 25 faqradood ayadoo 
wada-xaajood siyaasadeed laga galay 2 qodob.

6.1.2.	  Fiiri Jadwalka hoose ee tilmaamaya 
natiijada wax ka beddelka qabyo-qoraalka 1aad

6.2.	Wax-ka-beddelka Qabyo-Qoraalka 2aad ee dib-
u-eegidda Dastuurka

Si ay labada Guddi ee Dastuurka u soo 
saaraan Soo-jeedinta Qabyo-qoraalka 
2aad ee dib u eegidda Dastuurka, 
waxaa ay mareen talaabooyinkan soo 
socda:

•	 Muddadii u dhexeysay 9 
ilaa 11 Oktober 2018, Magaalada 
Garoowe ee Puntland ayaa waxaa 
isugu yimid xubnaha Madasha 
Guddiyada Dastuurka ee Heer 
Federaal iyo Heer Dawladaha 
Xubnaha ka ah Dawladda Federaalka 
oo ka kooban Guddiga Dib-u-eegidda 
iyo La-socodka Hirgelinta Dastuurka, 

Guddiga Madaxbannaan ee Dib-u-eegidda iyo Hirgelinta Dastuurka, Guddiyada Dastuurka 
Baarlamaannada Dawladaha Xubnaha ka ah Dowladda Federaalka iyo xubno ka socda 
Guddoonnada Baarlamaannada Dawlad Goboleedyada. Shirka waxaa ay labada Guddi ee 

heer federaal ku soo bandhigeen soo-jeedjinta dib-u-eegidda Cutubyada 1aad ilaa 5aad 
ayadoo xubnaha Dawlad Goboleedyada ay aragtidooda ku darsadeen soo-jeedinta labada 
Guddi.

•	 Muddadii u dhexeysay 7 ilaa 9 Abriil 2019, Magaalada Kismaayo ee Jubbaland ayaa waxaa 
isugu yimid Hay’adaha Dastuurka ee heer Federaal iyo heer Dawladaha Xubnaha ka ah 
Dawladda Federaalka oo ka kooban Wasaaradda Arrimaha Dastuurka ee XFS, Guddiga Dib-
u-eegidda iyo La-socodka Hirgelinta Dastuurka, Guddiga Madaxbannaan ee Dib-u-eegidda 
iyo Hirgelinta Dastuurka, Guddoonnada Baarlamaannada DXF, Wasaaradaha Arrimaha 
Dastuurka DXF, Guddiyada Dastuurka Baarlamaannada DXF iyo Maamulka Gobolka Banaadir. 
Shirka waxaa lagu falanqeeyey soojeedinta wax-ka-beddelka cutubyada 6aad ilaa 9aad oo 
ay sameeyeen labada Guddi ee heer federaal ayadoo hay’adaha ka qaybgaley ay aragtiyo 
ka dhiibteen soojeedintaas.

•	 Muddadii u dhexeysay 26 ilaa 28 Agoosto 2019, Magaalada Garoowe ee Dawladda 
Puntland ee Soomaaliya ayaa waxaa isugu yimid xubnaha Madasha Guddiyada Dastuurka 
ee Heer Federaal iyo Heer Dawladaha Xubnaha ka ah Dawladda Federaalka, waxaa sidoo 
kale goobjoog ka ahaa xubno ka socday Guddoonnada Goleyaasha Wakiilada Dawladaha 
Xubnaha ka ah Dawladda Federaalka. Shirka oo diiradda lagu saarey soo-jeedinta wax-
ka-beddelka cutubyada 10aad, 11aad, 13aad, 14aad iyo 15aad ee Dastuurka KMG ee ay 
diyaariyeen Guddiyada heer Federaal, ayaa ka qaybgalayaasha waxaa ay talooyin ka soo 
jeediyeen wax-ka-beddelka ay sameeyeen labada Guddi.

•	 Intii u dhaxaysay 27 October ilaa 5 November 2019, waxaa Magaalada Istanbuul ee Turkiga 
isugu tagay Hay’adaha Dastuurka ee heer Federaal (Wasaradda Arrimaha Dastuurka, 
Guddiga La-socodka ee BFS iyo Guddiga madaxbannaan ee Dastuurka) iyo xubno ka kala 
socdey Guddiyada Dastuurka ee Dawladaha Xubnaha ka ah Federaalka. Shirka intuu socday 
waxaa soojeedimo iyo aragtiyo ku aadan wax ka bedelka labada Guddi ee lagu sameeyay 
Dastuurka u soo bandhigay hay’adaha Dastuurka ee heer federal iyo dowlad goboleed 
khubaro ajnabi iyo kuwo Soomaali ah ayadoo ka qaybgalayashuna ay doodo wax ku ool ah 
ka yeesheen soo-jeedinta labada guddi iyo aragtida khubarada.

•	 Waxaa sidoo kale jirey kulamo xilliyo kala duwan loo qabtay qaybaha bulshada ee jooga 
Gobollada kala duwan ee dalka iyo masuuliyiin isugu jira heer federaal iyo heer dawlad 
goboleed ayadoo ay labada guddi kaga dhageysanayeen talooyinkooda ku aadan 
soojeedimaha labada Guddi ee dib u eegista Dastuurka.

•	 Mudadii u dhaxaysey 10 December ilaa 30 December 2019, Labada Guddi oo kaashanaya 
khubardooda ayaa dib u eegid ku sameeyey talooyinkii kala duwanaa ee ka soo baxay 
kulamada Madasha Guddiyada Dastuurka, Kulamada kale ee bulashada iyo hay’adaha heer 
Federaalka iyo heer dawlad goboleed iyo natiijadii Kulankii Istanbuul ayagoo ugu danbeyn 
30 Janaayo 2020 labada Guddi soo saareen Soojeedinta Qabyo-Qoraalka 2aad ee dib-u-
eegidda Dastuurka KMG.

6.2.1.Natiijooyinka Soojeedinta Wax-ka beddelka 
Qabyo-qoraalka 2aad
Kadib la tashiyadii madasha Guddiyada Dastuurka, labada Guddi waxay ku biiriyeen qabyo 
qoraalkii 1aad aragtidii kasoo baxday latashiyadii waxaana lagu sameeyay siiqeyn, qaabayn, ku 
daris, toosin iyo wax-ka-beddel xagga nuxur axkaamta ah, waxayna soo saareen Soojeedinta 
Qabyo-Qoraalka 2aad ee dib-u-eegidda Dastuurka KMG oo ka kooban 16 cutub, 159 qodob 
iyo laba lifaaq. Waxaa  la soo kordhiyey  2 cutub, 1 madax, 30 qodob, 190 faqradood iyo labo 
jadwal oo cusub; waxaana la tiray 16 qodob, 65 faqrafood iyo 2 jadwal,  sida ku cad jadawalka 
soo socda:

6.3.	Qabyo-Qoraalka 3aad ee dib-u-eegidda 
Dastuurka 
Hay’adaha u xilsaaraan dib-u-eegista dastuurka waxay kala tashadeen qabyo-qoraalkii 2aad 
hay’adaha dawladda heer federal iyo heer dawlad-goboleed.  Sidoo kale waxaa lala tashaday 
qaybaha kala duwan ee Bulshada rayidka gaar ahaan dhalinyarada, haweenka, sharciyaaqaanada 
iwm. Balse, ma suurtagalin in Puntland iyo Jubbaland lagu qabto la tashiyada Qabyo qoraalka 
2aad sababo la xiriira khilaafkii siyaasadeed ee Dawladda Federaalka iyo labada Dawlad 
Goboleed. 

6.3.1.	 Natiijooyinka Soojeedinta Wax-ka beddelka 
Qabyo-qoraalka 3aad
Si waafaqsan Qaraarkii Jihaynta Dib-u-eegista ee Barlamaankii 9aad, hay’adada Dastuurku 
waxay isku raaceen in qodobada dastuurka loo qaybiyo qodobo u baahan wada-xaajoodka 
siyaasadeed iyo kuwo aan u baahneyn, ayagoo usii kala qaybiyey qodobada wada-xaajoodka 
siyaasadeed afar qaybood sida ku xusan Jadwalka 4. 

Labada Guddi waxay soo saareen qabyo qoraalkii 3aad oo ka kooban  16 Cutub, 157 Qodob iyo 
2 Lifaaq. Marka lala barbardhigo qodobada Dastuurka KMG, waxaa lagu soo kordhiyey 2 cutub, 
1 madax, 28 qodob, 190 faqradood iyo labo jadwal oo cusub; waxaana la tiray 16 qodob, 65 
faqrafood iyo 2 jadwal, sida ku cad jadawalka soo socda:

3

Qodobada Dastuurku xusay ee u baahan wada-xaajoodka
No Qodobada Nuxurka Faalo
1. Qodobka 44-

aad:  Wadaaga 
Kheyraadka 
dabiiciga ah

“Qaybsiga Khayraadka Dabiiciga 
ah ee JFS waxaa ka wada-
xaajoon doona DFS iyo DXDF”

Waxaa jira heshiisyo ay horay u 
galeen XFS iyo Xukumaadaha 
DXDF sida:  

1.Heshiiskii Baydhabo 2018

2. Heshiiskii Tuunada 2019

3. Sharciga Badroolka
2. Qodobka 

54aad: 
Qoonddeynta 
Awoodaha

“Awood qaybsiga  siyaasadeed 
iyo dhaqaale waxaa ka 
wadaxaajoon doona XFS iyo 
DXF…”

Awood-qaybsiga waxaa laga 
diyaariyey soojeedin( eeg lifaaqa) 
oo u kala qaybsan:

1.	 Kuwo ugaar u ah 

a.	 DFS

b.	 DXF

c.	 Dawladaha Hoose

2.	 Kuwo wadaag ah

3.	 Kuwo haraa ah
3. Qodobka 122-

aad: Maamulka 
Maaliyadda 

“Mabaadi’da guud ee maaliyada 
waxaa kawada xaajoon doona 
DFS iyo DXDF…”

Maamulka maaliyadda waxaa  laga 
diyaariyey soojeedin ( eeg lifaaqa)

Qodobada  lagama maarmaanka ah ee u baahan wada xaajoodka siyaasadeed ee 
aan dastuurku xusin

No Qodobada Nuxurka Faalo
1. Matalaada Iyo 

Ka Qeybgalka 
Siyaasadda

Qodobka 46,47-
aad:  Nidaamka 
Matalaada 
Doorashooyinka iyo 
Xisbiyada.

Qod.46(2). “Nidaamka 
matilaadda shacabka waa 
in uu ahaado mid furan oo 
qofkasta fursad u siinaya in uu 
ka qaybqaato habraacyadiisa 
iyo xeerarkiisana si fudud loo 
fahmikaro”. 

Qod.47 “  shuruucda ku saabsan 
xisbiyada… doorashooyinka… 
waxaa lagu qeexi doona shuruuc 
gaar ah….”

o Waxaa horay loo gaaray 
nidaamka doorashooyinka dalka( 
eeg lifaaqa heshiiskii Baydhabo 
2018).

o Waxaa kaloo jira Sharciga 
Doorashooyinka ee BFS 
Meelmariyey ( eeg lifaaqa ee 
sharci lr 23)

o  Waxa kaloo jira xeerka 
Xisbiyada

2. Qodobka 49-aad: 
Sharciyeenta DXF

Qod.49 (1): “Tirada iyo 
xuduudaha Dawladaha xubinta 
ka ah Dawladda Federaalka 
cusub waxaa go’aaminaya 
Golaha Shacabka ee 
Baarlamaanka Federaalka”

Waxaa muhiim ah in XFS iyo DXF 
ay ka gaaraan heshiis siyaasadeed 
arrimaha la xiriira tirada, 
xuduudaha iyo sharciyenta DXF.

Jadwalka 4aad: Qodobada u baahaan wada-xaajoodka 
siyaasadeed:

3. Qodobka 51-aad 
iyo 52aad:  Xiriirka 
wadashaqaynta XFS 
iyo DXF

Qod. 51(1) “Heer kasta oo 
Xukuumadeed ha ahaadeen 
heerar siman ama kuwo kala 
sarreeya waa in ay yeeshaan xiriir 
iskaashi oo wanaagsan”,

Si BFS usoo saaro sharciga xiriirka 
iskaashiga xukuumadaha, waxaa 
lagama marmaan ah in XFS iyo 
DXF isla meel dhigaan xiriirka 
iskaashiga.

4. Qodobka 72-aad: 
Tirada Xubnaha 
Aqalka Sare

“Xubnaha Aqalka Sare waxaa …. 
Dooranaya shacabka DXF. ugu 
badnaan 54 oo ka imaanaa 18 kii 
gobol….”

Waxaa lagama marmaan ah in 
lagu heshiiyo Qaabka qaybsiga 
tirada xubnaha Aqalka sare.

Qodobo u baahan Dhammeystir siyaasadeed
		 No Qodobada Nuxurka Faalo
1. Qodobka 90,100-

aad:  Awoodda 
Madaxweynaha iyo 
Raysul Wasaaraha

“Awoodaha iyo xilka 
Madaxweynaha waxaa ka mid 
ah:……”

Waxaan u aragnaa in la isla meel-
dhigo awoodaha Madaxweynaha 
iyo raysul Wasaaraha.

2. Qodobka 
105,108-aad:  
Qaabdhismeedka 
Garsoorka

“Qaab dhismeedka garsoorka 
waxaa xeer ah kasoo saaraya 
Baarlamaanka Federaalka….…”

Hanaanka Garsoorka waxaa laga 
gaaray heshiis siyaasadeed balse 
wuxuu u baahanyahya dhameystir. 
(Eeg lifaaqa heshiiska Jowhar).

Qodobada Gaarka ah ee ay tahay in ay aragti ku yeeshaan DF iyo DXF
No Qodobada Nuxurka Faalo
1. Qodobka 9aad: 

Maqaamka 
Caasimadda 
Muqdisho

“…….Maqaamka magaalo-
madaxda waxaa go’aan looga 
gaari doonaa dib u eegista 
dastuurka, waxaana sharci gaar 
ah ka soo saari doona labada 
aqal ee baarlammaanka”.

Sida uu xusayo qod. 9aad ee 
Dastuurka Maqaamka Caasimadda 
waxaa sharci ka soo saaraya 
baarlamaanka, sidaa darteed 
Guddiyada Dastuurka (OC iyo 
ICRIC) waxa ay ka diyaariyeen 
saddex xulasho waxa ayna u 
gudbiyeen BFS, si ay uga soo 
saaraan sharci ( Eeg lifaaaqa).

Jadwalka 5aad: Qodobada Dib-U-Eegidda Farsamo 
Lagu Sameeyay:
Qodobka 1aad. Jamhuuriyadda Federaalka Soomaaliya

Qodobka 2aad. Dawladda iyo Diinta

Qodobka 3aad. Mabaadi’da Asaasiga

Qodobka 4aad. Sarraynta Dastuurka 

Qodobka 5aad. Afafka Rasmiga ah

Qodobka 6aad. Calanka iyo Astaanta Qaranka

Qodobka 7aad. Dhulka Jamhuuriyadda Federaalka Soomaaliya

Qodobka 8aad. Shacabka iyo Jinsiyadda.

Qodobka 10aad. Karaamada Aadanaha

Qodobka 11aad. Sinnaanta

Qodobka 12aad. Dhaqangelinta Xuquuqda Asaasiga ah.

Qodobka 13aad. Xaqa Nolosha

Qodobka 14aad. Addoonsi, Midiidin iyo Ku-shaqaysi Qasab ah

Qodobka 15aad. Xorriyadda iyo Nabadgelinta Qofnimada

Qodobka 16aad. Xorriyadda ka-mid-noqoshada

Qodobka 17aad. Xorriyadda Diinta iyo Caqiiddada

Qodobka 18aad. Xorriyadda Ra’yiga iyo Afkaarta 

Qodobka 19aad. Xurmada Hoyga

Qodobka 20aad. Xorriyadda Kulanka, Bannaanbaxa, Cabashada iyo Codsi-wadareedka

Qodobka 21aad. Xorriyadda Isu-socodka iyo Degitaanka

Qodobka 22aad. Xaqa Ka-qaybgalka Siyaasadda

Qodobka 23aad. Xorriyadda xirfadda, Shaqada iyo Mihnadda

Qodobka 24aad. Xiriirka Shaqada 

Qodobka 25aad. Deegaanka

Qodobka 26aad. Hantida 

Qodobka 27aad. Dhaqaalaha iyo Xuquuqda Bulshada

Qodobka 28aad. Daryeelka Qoyska

Qodobka 29aad. Caruurta

Qodobka 30aad. Waxabarashada

Qodobka 31aad. Dhaqanka iyo Afka

Qodobka 32aad. Xaqa Helidda Macluumaadka

Qodobka 33aad. Go’aanno Maamul oo Caddaalad ah

Qodobka 34aad. Xaqa Dacwadda iyo Isdifaaca 

Qodobka 35aad. Xuquuqda Eedaysanaha 

Qodobka 36aad. Isucelinta Eedaysanayaasha iyo Dembiilayaasha 

Qodobka 37aad. Qaxootiga iyo Magangelyada

Qodobka 38aad. Xaddidaadda Xuquuqda

Qodobka 39aad. Sixidda Ku-xadgudubka Xuquuqda Aadanaha

Qodobka 40aad. Fasiraadda Xuquuqda Asaasiga ah

Qodobka 41aad. Guddiga Xuquuqda Aadanaha

Qodobka 42aad. Waajibaadka Muwaaddinka.

Qodobka 43aad. Dhulka.

Qodobka 44aad. Kheyraadka Dabiiciga ah.

Qodobka 45aad. Deegaanka.

Qodobka 46aad. Awoodda Shacabka

Qodobka 48aad. Qaab-dhismeedka Dawladda

Qodobka 50aad. Mabaadi’da Federaalka ee Jamhuuriyadda Federaalka Soomaaliya 

Qodobka 57aad. Xilka Xeerdejinta ay Wadaagaan Labada Gole 

Qodobka 58aad. Shuruudaha Xubinnimada Baarlamaanka Federaalka 

Qodobka 59aad. Sababaha Lagu Lumiyo Xubinnimada Baarlamaanka Federaalka

Qodobka 60aad. Muddada xil-haynta 

Qodobka 61aad. Xilka Xubnaha Baarlamaanka Federaalka 

Qodobka 62aad. Guddiyada Wadaagga ee Baarlamaanka Federaalka.

Qodobka 63aad. Awoodaha Xeer-dejinta Golaha Shacabka.

Qodobka 64aad. Tirada xubnaha Golaha Shacabka .

Qodobka 65aad. Guddoomiyaha iyo Ku-xigeennada Golaha Shacabka ee Baarlamaanka 
Federaalka.

Qodobka 66aad. Kal-Fadhiyada Golaha Shacabka ee Baarlamaanka Federaalka.

Qodobka 67aad. Kala-dirista Golaha Shacabka ee Baarlamaanka Federaalka.

Qodobka 68aad. Xeer-hoosaadka Golaha Shacabka ee Baarlamaanka Federaalka ah.

Qodobka 69aad. Awoodaha Golaha Shacabka ee Baarlamaanka Federaalka ah .

Qodobka 70aad. Xasaanadda Xildhibaannada Golaha Shacabka ee Baarlamaanka Federaalka.

Qodobka 71aad. Aqalka Sare ee Baarlamaanka Federaalka 

Qodobka 73aad. Guddoomiyaha iyo ku-xigeenada Golaha Aqalka Sare ee Baarlamaanka 
Federaalka.

Qodobka 74aad. Kalfadhiyada Golaha Aqalka Sare ee Baarlamaanka Federaalka.

Qodobka 75aad. Xeer-hoosaadka Golaha Aqalka Sare ee Baarlamaanka Federaalka

Qodobka 76aad. Go’aan-qaadashada Golaha Aqalka Sare ee Baarlamaanka Federaalka

Qodobka 77aad. Ka-qaybgalka Wasiirrada ee Fadhiyada Golaha Aqalka Sare ee Baarlamaanka 
Federaalka.

Qodobka 78aad. Xasaanadda Xubnaha Golaha Aqalka Sare ee Baarlamaanka Federaalka.

Qodobka 79aad. Sharci-dejin qabyo ah.

Qodobka 80aad. Curinta sharciyada.

Qodobka 81aad. Go’aammo siyaasadeed.

Qodobka 82aad. Hindise sharci qabyo ah oo ka bilawday Golaha Shacabka ee Baarlamaanka 
Federaalka.

Qodobka 83aad. Hindise Sharci oo Qabyo ah oo ka bilowday Aqalka Sare ee Baarlamaanka 
Federaalka.

Qodobka 84aad. Faafinta iyo Xafidaadda Sharciyada.

Qodobka 85aad. Dhaqangelidda Sharciyada.

Qodobka 86aad. Durid Sharci.

Qodobka 87aad. Madaxweynaha Jamhuuriyadda Federaalka ee Soomaaliya.

Qodobka 88aad. Shuruudaha u Doorashada Madaxweynennimada ee Jamhuuriyadda 
Federaalka eeSoomaaliya.

Qodobka 89aad. Doorashada Madaxweynaha Jamhuuriyadda Federaalka ee Soomaaliya

Qodobka 91aad. Muddada Xilka Madaxweynaha Jamhuuriyadda Federaalka ee Soomaaliya.

Qodobka 92aad. Maxkamadeynta iyo Maamus-Ka-qaadista Madaxweynaha Jamhuuriyadda 
Federaalka ee Soomaaliya.

Qodobka 93aad. Iscasilaadda Madaxweynaha Jamhuuriyadda Federaalka ee Soomaaliya.

Qodobka 94aad. Ku-simaha Madaxweynaha Jamhuuriyadda Federaalka ee Soomaaliya.

Qodobka 95aad. Bannaanaanta Xafiiska Madaxweynaha Jamhuuriyadda Federaalka ee 
Soomaaliya.

Qodobka 96aad. Dhaarinta Madaxweynaha Jamhuuriyadda Federaalka ee Soomaaliya.

Qodobka 97aad. Golaha Wasiirrada.

Qodobka 98aad. Shuruudaha Xubinnimada Golaha Wasiirrada.

Qodobka 99aad. Xilalka Golaha Wasiirrada.

Qodobka 101aad. Ku-Xigeenka Ra’iisul-wasaaraha.

Qodobka 102aad. Xilka Wasiirka, Wasiir ku-xigeenka iyo Wasiir Dawlaha.

Qodobka 103aad. Xukuumadda Xil-Gaarsiinta.

Qodobka 104aad. Dhaarta.

Qodobka 106aad. Madaxbannaanida Garsoorka.

Qodobka 107aad. Habka Dacwad Qaadista.

Qodobka 109aad. Habka Hawlqabadka Maxkamadaha Qaranka.

Qodobka 109A. Golaha Adeegga Garsoorka .

Qodobka 109B. Asaaska Maxkamadda Dastuurka.

Qodobka 109C. Awoodaha Maxkamadda Dastuurka.

Qodobka 110aad. Mabaadi’da Guud.

Qodobka 111A. Golaha Adeegga Garsoorka.

Qodobka 111B. Guddiga Xuquuqda Aadamiga.

Qodobka 111C. Guddiga La dagaalanka Musqmaasuqa.

Qodobka 111D. Guddiga Adeega Baarlamaanka.

Qodobka 111E. Guddiga Xuduudaha iyo Federaalka.

Qodobka 111F. Guddiga Isku-Xirka Xukuumadaha .

Qodobka 111G. Guddiga Qaranka ee Madax Bannaan ee Doorashooyinka.

Qodobka 111H. Guddiga Ammaanka Qaranka.

Qodobka 111I. Guddigga Runta iyo Dib-u-heshiisiinta.

Qodobka 111J. Gardoonka/Ilaaliyaha Dadweynaha.

Qodobka 112aad. Magacaabidda Guddiyada Madaxbannan Heer Federaal.

Qodobka 113aad. Shuruucda Guddiyada Madaxa Bannaan.

Qodobka 114aad. Xafiisyadda Madaxa Bannaan.

Qodobka 115aad. Qiyamka Shaqaalaha Dawladda ee Rayidka ah.

Qodobka 116aad. Ilaalinta Xuquuqda Shaqaalaha Dawladda ee Rayidka ah.

Qodobka 117aad. Magacaabista Saraakiisha Darajooyinka Sare .

Qodobka 118aad. Hawlwadeennada iyo Shaqaalaha Dawladda.

Qodobka 119aad. Shaqaalaha Dawladda ee Rayidka ah.

Qodobka 120aad. Hay’adaha Dawladaha xubinta ka ah Dawladda Federaalka.

Qodobka 121aad. Mabaadi’da Dastuurrada.

Qodobka 123aad. Bangiga Dhexe ee Federaalka .

Qodobka 124aad. Sharci-dejinta Federaalka ee Arrimaha Maaliyadda.

Qodobka 125aad. Kaydka Qaranka.

Qodobka 126aad. Suggidda Amniga Jamhuuriyadda Federaalka ee Soomaaliya.

Qodobka 127aad. Mabaadi’ida Ciidamada Amniga.

Qodobka 128aad. Ku-tagrifalidda Awoodeed.

Qodobka 129aad. Xafiiska Gardoonka.

Qodobka 130aad. Sharciga Hay’adaha Amaanka.

Qodobka 131aad. Xaalad Deg degga ah.

Qodobka 132aad. Qodobada ku dabaqma wax ka beddelka Dastuurka ee lasoo jeediyay 
dhammaadka xilliga koowaad ee Baarlamanka Federaalka.

Qodobka 133aad. Qodobada ku dabaqma wax ka badelka Dastuurka ku meel gaarka ah 
Jadwalka koowaad(C), ama sharci lagu xusay jadwalka koowaad (D) 

Qodobka 134aad. Qaybaha ku dabaqma wax ka beddelka Dastuurka ee lasoo jeediyay ka hor 
inta aanay dhammaan muddada koowaad ee wakhtiga Baarlamaanka Federaalka: Guddiga dib-
ueegista iyo Hirgalinta

Qodobka 135aad. Xilalka iyo Muddeynta Hay’adaha mudnaanta sare leh iyo Guddiyada 
Madaxa Bannaan ee uu Baarlamaanka Federaalku ee Jamhuuriyadda Federaalka ee Soomaaliya 
Aasaasayo.

Qodobka 136aad. Qaadashada wax ka bedelka Dastuurka inta lagu guda jiro muddo xileedka 
koowaad ee Aqalka Shacab; ansixinta Dastuur kama dambays ah.

Qodobka 137aad. Dhaqangelinta Dastuurka.

Qodobka 138aad. Ka hirgelyaaa dastuurkan.

Qodobka 139aad. Sharciyadda oo Weli Socda.

Qodobka 140aad. Waajibaadka Caalamiga Ah.

Qodobka 141aad. Aftiyaha.

Qodobka 142aad. Dawladaha Xubnaha ka ah Federaalka ee Ka jira Soomaaliya.

Qodobka 143aad. Ka Noqoshada Axdiga Federaalka.

6.4.	Faallada Iyo Tusaalaha Wax Ka Beddelka Dastuur-
ka
Qeybtaan waxaa ay soo gubdinaysaa faalooyin iyo tusaalooyin ku saabsan arrimaha ugu 
muhiimsan ee ku jira cutubyada iyo qodobada dib-u-eegidda lagu sameeyey wajiga 2aad 
qabyo qoraalka 3aad:

1.	Cutubyada 1aad-5aad waxay ka hadlayaan baaqa Jamhuuriyadda; xuquuqda iyo 
waajibaadka, dhulka, hantida iyo deegaanka; matalaadda shacabka iyo baahsanaanta 
awoodda Jamhuuriyadda Federaalka Soomaaliya, waxayna guud ahaan ka kooban 
yihiin 55 qodob. Marka laga reebo 8 qodob oo loo arkay in ay u baahanyihiin aragti 
siyaasadeed inta soo hartay waa qodobo farsamo oo u baahan toosin, siiqeyn, wax 
ku kordhin iyo wax bedelid, sida aan ku caddeynayno faallada iyo tusaalooyinka soo 
socda:

•	 Qodobka 9aad wuxuu ka hadlaya Magaalo-madaxda Jamhuuriyadda Federaalka 
Soomaaliya, labada guddi waxay soo jeediyeen saddex xulusho oo kala ah: a) Degmo 
caasimaad ah oo hoostimaada Dowladda Federaalka; b) Caasimad Gobol ah; c) Caasimad 
Ku-dhextaal Dawlad-Goboleed.

•	 Qod.46aad iyo 47aad waa qodobo cusub oo qeexaya mideynta doorashada dalka iyo 
axkaamta la xiriirta axsaabta siyaasadda. Qodobka hore wuxuu jidaynayaa in dhammaan 
doorashooyinka goleyaasha heerarka kala duwan ee dawladda in la qabto 5tii sanaba mar 
oo hal xilli doorasho ah. Halka qodobka dambe uu dhigayo in muwaadiniinta Soomaaliyeed 
ay sameysan karaan axsaab siyaasadeed si ay uga qayb qaataan ololaha doorashooyinka 
iyo magacaabista musharaxiiintooda.

•	 Qod.48aad waxaa la soo jeediyay in qaab-dhismeedka dawladda noqdo saddex heer 
dowladeed oo kala ah heer federal; heer dowlad goboleed iyo heer dowladaha hoose.

•	 Qodob 52aad waa qodob cusub oo dhisaya Golaha Iskaashiga oo u dhexeeya Xukuumadda 
Federaalka iyo Xukuumadaha Dawlad Goboleedyada, ujeedkiisuna yahay xaqiijinta 
jiritaanka iyo horumarinta xiriirka wadashaqayn ee u dhexeeya xukuumadda Federaalka ah 
iyo Xukuumadaha Dawlad Goboleedyada.

•	 Qodobada 53aad iyo 54aad, waxaa laga diyaariyey daraasad ku saabsan awood wadaagga 
oo lagu lifaaqay qabyo-qoraalka 3aad ee wax ka beddelka Dastuurka.

2.	Cutubka 6aad ee ka hadlaya Baarlamaanka Federaalka Soomaaliya waxaa lagu 
sameeyay toosin iyo axkaam cusub oo lagu kordhiyay, sida:

•	 Waxaa lagu soo kordhiyay qodob cusub oo xeerinaya heshiisyada caalami ah ee uu 
ansixinayo Baarlamaanka, taasoo saldhig looga dhigay daraasad lagu sameeyay in ka 
badan 50 Dastuur oo ka mid ah kuwa  dowladaha caalamka, sidoo kale waxaa raadraac 
lagu smaeeyay sooyaalka Dastuur ee Dalka, gaar ahaan Dastuurkii 1960-kii iyo Dastuurkii 
1990-kii, waxaana la qaatay axkaamtii uu dhigayay Dastuurkii 1990-kii oo loo siiqeeyay 
sidan: a) Baralmaanka Federaalka Soomaaliya waa in u ogaalaada heeshiisyada caalamiga 
ah ee saameeya difaaca iyo nabadda gobannimada iyo madaxbannaanida Jamhuuriyadda; 
heshiisyada ku saabsan siyaassdda, dhaqaalaha, ganacsiga iyo kuwa Dawladda u keenaya 
mas’uuliyad lacageed.b) Golaha wasiirada waa in ay ugudbiyaan dhammaan heshiisyada ku 
xusan faqrada 1aad ee qodobkan lixdan maalmood gudahood oo ka bilaanaysa maalinta 
loo soo gudbiyey Barlamaanka Federaalka Soomaaliya.

•	 Waxaa si ficaan loo kala saaray awoodaha labada Aqal ee Barlamaanka Federaalka kuwo 
wadaag ah iyo kuwo u kala gooni ah iyadoo la caddeeyey habraaca sharci dejinta ee labada 
Aqal, waxaa sidoo kale awoodo dheeri ah la siiyay Golaha Aqalka Sare, sida ka qeyb-
qaadashada: ansixinta miisaaniyadda, heshiisyada caalamiga ah, magacaabidda safiirada 
iyo taliyaasha, saraakiisha sare, sida xubnaha guddiyada madaxabannaan, garsoorka iwm.

•	 Waxaa lagu soo kordhiyay qodob ka hadlaya shuruudaha guddoomiyaha iyo ku xigeennadiisa 
oo aan horey ugu jirin asalkii Dastuurka, waxaa sidoo kale lagu soo kordhiyay qodob ka 
hadlaya xil-waayidda guddoonka golaha shacabka.

•	 Waxaa lagu kordhiyay axkaam caddeynaysa in aan xil-dhibaanka ama senatorka qaban karin 
xil kale ee dowladeed heer federal ama heer dowlad goboleed.

•	 Guu ahaan Cutubka 6aad waxaa lagu soo kordhiyay 3 qodob iyo 18 faqradood, waxaana la 
tiray 5 qodob iyo 1 faqrad.

3.	Cutubka 7aad ee ka hadlaya Madaxweynaha JFS, waxaa lagu sameeyay wax ka beddel 
farsamo oo u badan toosin, qaabayn, siiqeyn, ku darid axkaam cusub iyo ka tirid qodob 
ama faqrado, oo ay ugu muhiimsa yihiin:

•	 Shuruudo laga rabo musharaxa madaxaweynaha oo ay ka mid yihiin: a) in aanu Qabin xaas 
ajnabi ah, horayna u soo guursan; b) Maamuus ka qaadis aan horey lagu samayn; c) Waa in 
uu dalka dagan yahay marka uusoo gudbinayo musharaxnimadiisa uguyaraan labo sano oo 
xiriir ah; d) In uusan haysan dhalasho dal kale ka hor codsiga musharaxnimadiisa. m) In uu 
usoo bandhigaa Guddiga Madax-banaan ee Doorashoyinka Qaranka guud ahaan hantidiiisa 
oo ayku jirto guurto iyo maguurtaba. 

•	 Waxaa aad loo nidaamiyay arrinta la xiriirto maxkamadeynta Madaxweynaha ee arrimaha la 
xiriira khiyaamo qaranka iyo ku xadgudubka dastuurka iyo shuruucda dalka. 

•	 Waxaa la qeexay macnaha iyo nuxurka khiyaamo qaran oo aan horey ugu jirin asalkii Dastuurka 
KMG, si looga baaqsado muran ka dhasha fasiraadda erayga khiyaamo qaran.

•	 Waxaa la caddeeyay muddada ay tahay in madaxweynuhuu xafiiska kula wareego doorashada 
kadib, taasoo laga dhigay 15 maalmood. Ma jirin muddo go’an oo uu tilmaamay Dastuurka 
KMG.

•	 Axkaamta kale ee lagu kordhiyay waxaa ka mid ah haddii dib u dhac ku yimaad muddada 
doorashada Baarlamaanka in Madaxweynaha xilka haayo uu noqonayo sii-haye, isla-
markaana aanu qaban-karin arrimo ay ka mid yihiin:  ku dhawaaqidda xaalad degdeg ah 
ama xaalad dagaal; ku dhawaaqidda afti dadweyne; wax ka beddelka qaab-dhismeedka 
hay’adaha dowladda iyo magacaabidda xilal siyaasadeed iyo kuwo amni.

•	 Muddada xilka Madaxweynaha waxaa laga dhigay 5 sano, halki ay marki hore ka ahayd 4 
sano.

•	 Waxaa kale oo lagu kordhiyay in madaxweynuhu sii gudanayo waajibaadkiisa shaqo inta 
lagu gudo jiro habraaca baarista iyo ka doodista eedeymaha la xiriira khiyaamo qaran ama 
ku-xadgudubka dastuurka, maamuuskiisana aysan waxba u dhimayn. Hase yeeshee waxaa 
lagu kordhiyay axkaam kale oo cusub oo nidamainaysa in Madaxweynaha ay ka reeban tahay 
go’aaminta doorasho ama afti dadweyne inta lagu guda jiro habraaca eedeymaha xil ka 
qaadistiisa.

•	 Waxaa lagu soo daray axkaam cusub oo tilmaamaysa sababaha uu ku bannaanaan karo 
xilka Madaxweynaha, sida Haddii Madaxweynaha Jamhuuriyadda Federaalka Soomaaliya 
uu xaafiiska ka maqnaado muddo lixdan (60) maalmood oo xiriir ah ama sagaashan (90) 
maalmood oo teel-teel ah sanad gudahiis.

•	 Waxaa la caddeeyay sii-hayaha xilka Madaxweynaha, la xadeeyay awooddiisa, lana tilmaamay 
awoodaha aanu lahayn oo ay ka mid yihiin: magacaabidda xilalka dowladeed ee dhaca 
awoodda Madaxweynaha, dalacsiinta, gelidda ama meel-marinta hheshiisyada caalamiga 
ah, ku dhawaaqidda karo afti dadweyne, ku dhawaaqidda xaalad degdeg ah ama xaalad 
dagaal, ogolaasho la’aanta BFS.

4.	Cutubka 8aad: Xukuumadda Federaalka Soomaaliya. Waxaa lagu sameeyay cutubkan 
dib u eegid u badan mid farsamo, sida toosin, siiqeyn, kaabid, ku darid axkaam cusub, 
isku biirid qodobo ama faqrado isku axkaam ah iyo qaabayn xagga qoraalka. Waxyaabaha 

ugu muhiimsan ee laga qabtay waxaa ka mid ah:

•	 Waxaa si cad loo qeexay awoodda ra’iisul wasaaraha, si ka duwan qaabkii ay ugu qornayd 
Dastuurka KMG, ujeedkuna wuxuu ahaa in la kala saaro awoodda Madaxweynaha iyo tan 
Ra’isul Wasaaraha oo isku dhex yaacsanaa oo abuurtay  khilaaf iyo is-fahamwaa badan oo u 
dhexeeyey labada xafiis.

•	 Waxaa lagu kordhiyay qodob cusub oo qeexaya habraaca magacaabidda iyo xil ka 
qaadidda xubnaha golaah wasiirada, sidoo kale hannaanka codka kalsooni kala noqoshada 
xukuumadda.

•	 Waxaa lagu daray shuruudo cususb oo xeerinaya xilka Ra’isul wasaaraha oo aan ku jirin 
Dastuurka KMG, sida in uu xisbi ka tirsan yahay, in waalidiintiisa ay Soomaali yihiin, qabin xaas 
ajnabi ah, lagu aqoon fal mujtamaca ku xun, degan yahay dalka laba sano magacaabiddiisa 
ka hor, dhimirkiisu dhan yahay, hantidiisa cadeeyo iyo inuusan haysan dhalasho dalka kale; 
da’diisu ka yarayn 40 sano iwm.

•	 Waxaa meesha laga saaray xilka wasiiru-dowle oo loo arkay in aanu ku haboonayn halkan, 
maadaama uu jiro wasiir ku xigeen, qabanaya shaqada wasaaradda.

•	 Waxaa axkaam dheeri ah lagu soo daray Qod.103 ee dastuurka KMG, haatanna noqonaya 
Qod.102 ee wax ka beddelka dastuurka. Qodobku wuxuu dhigayaa axkaamta xukuumadda 
xil-gaarsiinta, waxaa lagu daray waxyaabaha ka reeban xukuumadda xil-gaarsiinta:: (a)Gelida 
heshiisyo caalami ah ama kuwo wakhti dheer qaadatanaya oo saamaynaya siyaasadda 
Xukuumada cusub;(b)Magacaabida Xilalka sare ee Dowladda; (c)Soojeedinta waxka bedelka 
Dastuurka; (d)hindisidda ama soo gudbinta hindise ama mashruuc sharci; (e)Go’aano abuuraya 
qalalaase ama khilaaf siyaasadeed; (f)Jaangooynta qiimaha badeecadaha, mushaaraadka iyo 
adeegyada saamaynaya dhaqaalaha Qaranka; (g)Qabashada afti dadwayne; (h)Soojeeinta 
ku-dhawaaqid xaalad-dagaal.

5.	Cutubka 9aad: Garsoorka Dalka:  waxaa cutubkan lagu sameeyay dib-u-eegid aad 
u baaxad-weyn, waxaa sidoo kale lagu soo kordhiyey axkaam cusub oo aan ku jirin 
Dastuurka KMG, qodobo laga soo raray cutubyo kale iyo kuwa cusub oo ay ka mid yihiin:

•	 Waxaa la qaatay nidaamka isku-dhafka ee garsoorka.

•	 Qaab-dhismeedka Maxkamadaha ayaa wax laga beddelay waxaana loo nidaamiyay 
Maxkamadda Dastuurka, Maxkamadda Sare ee Federaalka, Maxkamadaha Sare ee Dowlad 
Goboleedka iyo Maxkamadaha Hoose oo gelaya dacwadaha heer kasta.

•	 Maxkamadaha Hoose waxay gelayaan dacwadaha heer kasta federal iyo dowlad goboleed, 
marka laga reebo dacwadaha dastuuriga, waxay go’aan ka gaarayaan xeerarka federaalka 
iyo xeerarka dowlad goboleedka in ku siman ikhtisaaskooda.

•	 Racfaannada laga soo qaato Maxkamadaha Hoose waxaa loo qaadanayaa Maxkmadda Sare 
ee Federaalka haddii dacwaddu tahay mid federal ah, haddii dacwaddu tahay dacwad la 
xiriirta shuruucda dolad goboleedka waxaa racfaan looga qaadanayaa Maxkamadda Sare 
eeDowlad Goboleedka.

•	 Dhammaan dacwadaha la xiriira fasiraadda qodobada Dastuurka ee heer kasta waxaa leh 
Maxkamadda Dastuurka Dalka.

•	 Magaca Guddiga Adeegga Garsoorka waxaa loo beddelay magaca Golaha Sare ee 
Garsoorka.

•	 Xubnaha Golaha Sare ee Grasoorka waxaa lagu kordhiyay Guddoomiyeyaasha Maxkamadaha 
Sare ee Dowlad Goboleedyada.

•	 Xafiiska Xeer Ilaaliyaha Guud wuxuu ka mid yahay Garsoorka, waxaana la caddeeyay 
awooddiisa iyo xilalkiisa, waxaana lagu daray cutubkaan, maadaama markii hore uu ku jiray 
cutub kale.

•	 Waxaa lagu soo kordhiyay Xafiiska Grayaqaanka Guud  oo aan ku jirin Dastuurka KMG, 
iyadoo la qeexay awoodihiisa sharciga.

•	 Guddoomiyaha Golaha Sare ee Garsoorka waxaa noqonaya Guddoomiyaha Maxkamadda 
Sare ee Federaalka, halka Guddoomiyaha Maxkamadda dastuurku uu noqonayo Guddoomiye 
ku xigeen.

•	 Waxaa aad loo nidaamiyay awoodda Maxkamadda Dastuurka ee Dalka, waxaa sidoo kale si 
cad loo faahfaahiyay awoodda Maxkamadda Sare ee Federaalka.

•	 Guud ahaan Cutubka 9aad waxaa lagu kordhiyay 5 qodob iyo 33 faqradood; halka la tiray 1 
qodob iyo 3 faqradood; inta soo hartay waxaa lagu sameeyay toosin, siiqeyn iyo mideynta 
axkaamta qodobada.

6.	Cutubka 10aad: Dowlad Goboleedka. Waa cutub cusub oo lagu soo kordhiyay Dastuurka, 
horeyna uguma jirin Dastuurka KMG. Wuxuu cutubkani dhigayaa axkaam cusub oo ku 
saabsan dowlad goboleedka.

•	 Wuxuu  ka kooban yahay 5 qodob iyo 11 faqradood, wuxuuna ka hadlayaa qaab-dhismeedka 
dowlad goboleedyada.

•	  Wuxuu  soojeedinayaa  eray bixin  loo samaynayo hay’adaha  dowlad goboleedka, sida 
Madaxweynaha oo lagu beddelay madaxa xukuumadda dowlad goboleedka, golaha 
wasiirada oo loo beddelay xog-hayeyaasha; halka Baarlamaanka laga dhigay Golaha 
Wakiillada. 

•	 Waxaa sidoo kale lagu caddeeyay in Dastuurada Dowlad Goboleedyadu aanay khilaafi karin 
Dastuurka iyo shuruucda federaalka.

•	 Waxyaabaha uu soo kordhiyay cutubkan waxaa ka mid ah Golaha Deegaanka Dowlad 
Goboleedka.

•	 Muddada xil-haynta ama doorashada ee heer federal iyo heer dowlad goboleed waa la 
mideeyay, waxaana laga dhigay 5 sano.

•	 Axkaamta cutubkani waxay guud ahaan  ka hadlayaan:  mabaadi’da guud ee dhismaha dowlad 
goboleedka,  Dastuurka Dowlad Goboleedka, Golaha Wakiilada Dowlad Goboleedka, 
Golaha Fulinta Dowlad Goboleedka iyo Golaha Deegaanka Dowlad Goboleedka.

7.	Cutubka 11aad: Guddiyada Madaxabannaan. Cutubkan waa cutubka 10aad ee 
Dastuurka KMG, hase yeeshee wax ka beddelka Dastuurka wuxuu noqonayaa cutubka 
11aad. Waxaa  lagu sameeyay toosin xagga siiqada ah, waxaa sidoo kale lagu kordhiyay 
axkaam aan ku jirin Dastuurka KMG. Waxaan ku soo koobaynaa sida soo socota:

•	 Waxaa la laalay guddiyo iyo xafiisyo madaxbannaan oo uu tilmaamay Dastuurka KMG oo 
loo arkay in aan loo baahnayn, sida guddiga amniga qaranka, guddiga runta iyo dib-u-
heshiisiinta, Gardoonka iyo Ilaaliyaha Dadweynaha.

•	 Waxaa loo raray cutubyad xafiisyada madaxbannaan cutubyada ay ku haboonaayeen; tusaale 
ahaan xafiiska xeer Ilaaliyaha Guud ama xafiiska garyaqaanka guud iyo guddiga adeegga 
garsoorka waxaa loo raray cutubka 9aad ee Garsoorka; halka Bankiga Dhexe iyo Xafiiska 
Hanti-dhowraha Guud loo raray cutubka 12aad ee wax ka beddelka Dastuurka.

8.	Cutubka 12aad: Shaqaalaha Rayidka ee Dowladda:  Waa  cutubka 11aad Dastuurka 
KMG, waxaa sidoo kale meesha ka baxay cutubkii 12aad ee asalka Dastuurka oo loo 
raray cutubka 5aad ee Dastuurka KMG. Wuxuu cutubkani ka hadlayaa shaqaalaha rayidka 
ee dowladda, guud ahaan cutubkan wax badan lagama beddelin, waxaa keliya oo lagu 
sameeyay toosin iyo siiqeyn, waxaa lagu kordhiyay 3 faqradood oo cusub, halka la tiray 
1 faqrad, inta soo hartay waxaa lagu sameeyay dib u eegid farsamo oo u badan toosin, 
siiqeyn iyo isu-raridda faqradaha isku axkaamta ama isku mowduuca ah. 

9.	Cutubka 13aad: Maaliyadda Guud. Waxaa lagu sameeyay cutubkan dib u eegid aad 
u baaxadweyn u badan xagga mabaadi’da maaliyadd, waxaana lagu kordhiyay axkaam 
cusub oo aan ku jirin Dastuurka KMG.

•	 Waxaa lagu kordhiyay 11 qodob iyo 9 faqradood oo cusub. 

•	 Labada guddi waxay ka diyaariyeen mabaadi’da maaliyadda aragti iyo soojeein waxayna ku 
soo kordhiyeen qodobadan: Qodobka 130: Hannaanka Qoondeynta Khayeraadka; Qaranka 
(Criteria for determining equitable allocationof national resources); Qodobka 131: Guddiga 
Madax-bannaan ee Wadaagga; Kheyraadka (Independent Commission on Resource Sharing; 
Qodobka 132: Awoodda canshuur Soorogiddda (Revenue Raising powers); Qodobka 133: 
Sanduuq Maaliyad ee Midaysan (Consolidated Revenue Fund).

•	 Waxaa loo soo raray cutubkan oo aan horey ugu jirin Bankiga Dhexe iyo Xafiiska Hanti-dhowraha 
guud oo laga soo raray Qod.114aad ee Cutubka 10aad ee Guddiyada Madaxabannaan.

10.	 Cutubka 14aad: Nabadda iyo Amniga: waxaa cutubkan lagu sameeyay toosin 
iyo kordhin xadidan laakiin nuxurkiisa Dastuurka wax sidaasa lagama beddelin.

•	 Cinwaanka cutubka waxaa laga dhigay difaaca iyo amniga.

•	 Waxaa lagu kordhiyay in uu jirayo golaha difaaca qaranka oo ay waajibaadkiisa ka mid 
yihiin: falanqeynta xaaladaha amniga gudaha iyo dibadda Dalka, kadibna waxay talooyinka 
hortabinta leh u gudbiyaan xukuumadda; soo gudbinta hannaanka isku xirka iyo wada 
shaqeynta hay’adaha amniga iyo ciidamada difaaca;diyaariyaanta istaraatiijiyadda dhisidda, 
qalabaynta, tababaridda iyo horumarina ciidamada qalabka sida ee Dalka; ka talo-bixinta 
fulinta istaatiijiyadaha iyo qorshooyinka diffaaca iyo amniga qaranka ee u degsan dowladda.

•	 Waxaa la mideeyay axkaamta faqradaha, waxaa sidoo kale qodobo loo beddelay faqrado. 
Waxaa la soo jeediyay in qaab-dhismeedka ciidamada qalabka sida ee faqradaha ku 
nidaamsanaa in laga dhigo qodobo, tusaale ahaan ciidan xoogga Dalka ama ciidaanka 
Booliiska in laga dhigo qodobo, halka ay ka yihiin faqrado.

11.	 Cutubka 15aad: Xeer-dhaqameedka . waa cutub cusub wuxuuna xeerinayaa 
xeer-dhaqameedka, wuxuuna  ka kooban yahay saddex qodob. Xeer-dhaqanku waa 
mid ka mid ilaha sharciga ee Dalka, sida uu uga mid yahay ilaha Shareecada Islaamka,  
Ilaha Qaanuunka Caalamiga ah, sidaasi-darteed wuxuu yeelanayaa ahmiyad gaar ah, 
waxaa sidoo kale cutubkan lagu aqoonsaday xeer-beegtida dhaqanka ee la yaqaano ee 
bulshada hormuudka u ah.

12.	 Cutubka 16aad: Qodobo Guud. Cutubkani waa cutubkii 15aad ee Dastuurka 
KMG, waxaana lagu sameeyay dib u eegid mug leh waxaana si gaar ah uga soo 
qaadanaynaa:

•	 Qod.135aad waxaa lagu soo kordhiyay axkaam cusub oo tilmaamaysa in Dastuurka si ku-meel-
gaar ah u-sii ahaanayo dhaqan gal ilaa inta Muwaadiniinta Soomaaliyeed ay ku ansixinayaan 
afti dadweyne taasoo la qaban doono marka ay timaado midnimo qaran. Waxaa sidoo kale 
wax ka beddel lagu sameeyay Qod.140aad ee asalka Dastuurka ee ka hadlayay waajibaadka 
caalamiga ah, waxaana loo siiqeeyay in heshiisyada la galay taariikhda Dastuurka la ansixiyay 
ka hor ay ahanayaan kuwo lagu samayn karo dib-u-eegis si loo waafajiyo Dastuurka iyo 
danaha qaranka.

•	 Waxaa lagu soo kordhiyay 1 qodob iyo 6 faqradood; waxaa la tiray 6 qodob iyo 26 faqradood.

13.	  Jadwalo iyo Lifaaqyo: Waxaa lagu soo kordhiyay saddex jadwal oo lifaaq ahaan 
loo raaciyay qabyo-qoraalka 3aad ee wax ka beddelka Dastuurka.Lifaaqa 1aad wuxuu ka 
hadlayaa awoodda gaarka ah ee dowaldda federaalka; Lifaaqa 2aad wuxuu ka hadlayaa 
awoodda gaarka ah ee dowlad goboleedka; halka lifaaqa 3aad ka hadlayo mabaadi’da 
maaliyadda eek u xusan Qod.129-139 ee wax ka beddelka Dastuurka.

7.0.	CAQABADAHA
Hay’adaha ka shaqeeya Dib-u-eegista Dastuurka waxay la kulmeen caqabado badan oo saamixi 
waayey in si buuxda loo dhameystiro dib u eegista dastuurka iyo ansixinta Baarlamaanka 
Federaalka.  Caqabadahaas waxaa ka mid ahaa:

1.	Khilaafka siyaasadeed ee soo noqnoqdey ee ka dhex aloosnaa hoggaanka siyaasadda 
heer federal iyo heer dowlad-gobleed.  Gacan-bidixayn haya’daha sare heer federal 
iyo heer Dowlad-goboleed ayan Dastuurka siin mudnaanta koowaad ee uu leeyahay 
maadaama uu yahay asaaska dowladnimada iyo qaran-dhiska lagu hawllanyahay

2.	Sidoo kale khilaafka iyo wada-shaqeyn xumida guddoonka labada aqal ee Baarlamaanka 
Federaalka Soomaaliya ayaa aad u ragaadiyey horgeynta soojeedimaha wax ka beddelka 
Dastuurka.

3.	Waxaa jira arrimo muhiim ah oo u baahan inay ka wada-xaajoodaan Dowladda Federaalka 
iyo Dowlad Goboleedyada sida qodobada 54 iyo 122, hase yeeshee aan weli heshiis 
laga gaarin sababo khilaafka labada heer dawladeed dartood;

4.	In mar kasta la siyaasadeeyo loona isticmaalo Dastuurka hab dhaqan aan ku haboonayn 
qabyo tirka dib u eegista Dastuurka lagana fiirinaayo arrimo gaar ah ama kuwo goboleed.

5.	Caqabadaha dhanka Miisaaniyadii Qaranka ee 2018, 2019 iyo 2020 ka loo qoondeeyey  
dib u eegista Dastuurka oo aan loo helin sidii loogu talo-galay. 

6.	Waxaa kale oo jira caqabado amni, kuwa dhaqaale, farsamo iyo cudurka safmareenka 
COVID19 oo intuba dib u dhac weyn ku keeney shaqada hay’adaha u xilsaaran dib-u-
eegidda Dastuurka KMG.

7.	 Caqabado la hordhigay xubnihii Ergada dawlad-goboleedyada ee ku biiri laha Guddiga 
Madaxabaan ee Dastuurka.

8.0.	TALO SOO- JEEDIN
1.	In dawladda dhismaysa ee Baarlamaanka 11aad muhiimadda 1aad siiso dhameystirka 

dib u eegista Dastuurka ayadoo aan dib loogu noqoneynin howlihii ay soo qabteen 
hay’adaha Dastuurka muddadii Baarlamaanka 10aad. 

2.	In fadhiyada ugu horeeya ee Baarlamaanka 11aad horey ka billaabo ka doodidda iyo  
ansixinta  Dastuurka KMG gaar ahaan qodobada dastuurka ee aan wada-xaajoodka u 
baahneyn sida ay u kala qaybiyeen labada guddi;

3.	In Dowladda Federaalka iyo Dowlad Goboleedyadu sida ugu degdegsan uga heshiiyaan 
arrimaha wada-xaajoodka siyaasadeed u baahan una soo gudbiyaan Guddiga La-
socodka iyo Guddiga Madaxabannaan si loogu bedelo luuqad dastuuri ah kadibna 
loogu gudbiyo Baarlamaanka Federaalka.

4.	In Dastuurku noqdo mid dadka Soomaaliyeed ay leeyihiin loona qoondeeyo miisaaniyad 
u gaar ah lana bixiyo miisaaniyaddaas oo aysan dhicin sidii horey u dhacdey (miisaaniyad 
qoran laakiin la bixinayn). 

5.	In la dhiso maxkamadda Dastuurka oo laf-dhabar u ah dhammeystirka Dastuurka sida 
ku cad faqradda 7(f) ee qodobka 134aad ee Dastuurka KMG, ayadoo Maxkamadda 
Dastuurku ay ka shaqeenayso Dastuurnimada soojeedinta wax-ka-baddelka Dastuurka.






